Muskox TAH review for Nunavut Tunngavik Incorporated (NTI) – working draft


1.ᐅᒥᖕᒪᖃᕐᕕᐅᔪᑦ ᖃᓄᐃᓕᖓᓂᖏᑦ
a. ᐅᒥᖕᒪᖃᕐᕕᐅᔪᑦ ᑐᑭᖏᑦ:

ᓄᓇᕗᑦ ᒐᕙᒪᒃᑯᖏᑦᑕ, ᐊᕙᑎᓕᕆᔨᒃᑯᖏᑦ ᓴᕿᑦᑎᓯᒪᖕᒪᑕ ᐊᒻᒪᓗ ᐊᑐᖃᑦᑕᖅᓱᑎᒃ ᖃᐅᔨᒪᔾᔪᑎᓂᒃ ᐊᒥᓱᓂᒃ ᐊᔾᔨᒌᖏᑦᑑᑎᓂᒃ ᐃᓱᒪᖃᖅᓱᑎᒃ, ᑐᑭᑖᕈᑕᐅᓂᖏᓐᓄᑦ ᐅᒥᖕᒪᐃᑦ ᓇᓃᓐᓂᖏᓐᓂ ᐅᒥᖕᒪᖃᕐᕕᐅᔪᓂᒃ ᓄᓇᕗᒻᒥ ᓄᓇᖁᑎᒋᔭᐅᔪᓂ. ᑕᒪᒃᑯᐊ ᐱᖅᑯᓯᕆᔭᖏᑦ ᐅᑯᓂᖓ ᒪᓕᒃᓯᒪᔪᑦ: 

1. ᐃᖕᒥᒃᑰᖓᔪᑦ ᐊᒥᓲᓂᖏᑦ (ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006, ᑎᑎᕋᖅᑕᖏᑦ Dumond 2006-ᒥ , ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006)

2. ᐊᒥᓲᓂᖏᑦ (ᑎᑎᕋᖅᑕᖏᑦ Dumond 2006-ᒥ , ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006)

3. ᓇᓃᓐᓂᖏᑦ ᐊᕕᒃᑐᖅᓯᒪᓂᖏᓪᓗ  (ᑎᑎᕋᖅᑕᖏᑦ Gunn ᐊᓯᖏᓪᓗl. 2006, ᑎᑎᕋᖅᑕᖏᑦ Dumond 2006-ᒥ , ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006)

4. ᐆᒪᔪᐃᑦ/ᓄᓇᒥᐅᑕᓕᕆᓂᖅ ᑎᑎᕋᖅᑕᖏᑦ Gunn ᐊᓯᖏᓪᓗ 2006

ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᓯᒪᔪᑦ ᒫᓐᓇᐅᔪᒥ ᐊᐅᓚᑦᑎᔾᔪᑎᖏᓐᓄᑦ ᐱᖅᑯᓯᕆᕙᒃᑕᖏᑦ ᐋᖀᐅᒪᓂᖏᓐᓂᒃ ᒪᓕᒃᑕᐅᓪᓗᑎᒃ ᐊᐅᓚᑕᐅᔪᓂ ᐊᕕᒃᑐᖅᓯᒪᓂᐅᔪᓂ ᓄᓇᓂ (Dumond ᐅᓂᒃᑳᖏᑦ 2006:23), ᓈᒻᒪᒋᔭᐅᕌᓂᒃᓯᒪᖏᖢᑎᒃ ᒪᓕᒃᑕᐅᔭᕆᐊᖃᖅᑐᓂᒃ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓃᑦᑐᓂᒃ. ᐊᑐᖅᑕᐅᓂᖏᑦ ᐊᑐᕐᓂᖃᕐᓂᖏᓪᓗ ᐅᖃᐅᓰᑦ "ᐆᒫᔪᖃᕐᕖᑦ" ᐱᑕᖃᕆᐊᖃᕐᒪᑕ ᐋᕿᐅᒪᔭᐅᔾᔪᑎᒃᓴᓄᑦ ᑲᑎᓪᓗᒋᑦ ᑕᒪᕐᒥᒃ ᐱᔭᐅᔪᓐᓇᕐᓂᖏᑦ ᐆᒪᔪᐃᑦ (ᖃᓗᓈᑎᑦᑐᑦ ᓈᐃᓇᕐᓗᒋᑦ TAH-ᖑᔪᑦ) ᐊᒻᒪᓗ ᐊᖏᔪᒥᒃ ᐊᒃᑐᐃᔪᓐᓇᖅᓱᓂ ᓂᕈᑐᔪᒥᒃ ᐆᒪᔪᕐᓂᒃ ᐊᐅᓚᑦᑎᓂᕐᒧᑦ. ᑕᐃᒪᐃᓐᓄᖓᓄᑦ, ᐊᑐᖅᑕᐅᓂᖏᑦ ᐅᖃᐅᓰᑦ "ᐆᒪᔪᖃᕐᕕᐅᔪᑦ" ᐋᕿᒃᓯᓂᐊᕐᓗᓂ ᑲᑎᒪᓪᓗᒋᑦ ᐱᔭᐅᔪᓐᓇᖅᑐᓂᒃ ᐋᖀᒍᑏᑦ, ᐃᓱᒪᒃᓴᖅᓯᐅᕈᑕᐅᓯᒪᑦᑎᐊᖅᓱᑎᒃ ᕿᒥᕐᕈᐊᖅᑕᐅᓯᒪᕗᑦ. 

ᑕᒪᕐᒥᒃ ᑐᒫᓐᑯᑦ Dumond 2006-ᒥ ᐊᒻᒪᓗ ᐊᕙᑎᓕᕆᔨᒃᑯᑦ ᐃᖃᓇᐃᔭᖅᑎᖏᑦ (2006-ᒥ) ᑎᑎᖃᖁᑎᖏᑦ ᐅᖃᖅᓯᒪᔪᑦ ᐃᑲᔪᖅᓱᐃᓂᕐᒥᓂᒃ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᑐᑭᓕᐊᕆᓯᒪᔭᖏᓐᓂᒃ ᐆᒪᔪᐃᑦ ᓇᓃᓐᓂᖏᓐᓂᒃ ᐊᕕᒃᑐᖅᓯᒪᔪᓂ, ᑐᑭᓕᐅᕈᑎᒋᓪᓗᒋᑦ ᐆᒪᔪᖃᕐᕕᐅᔪᓂᒃ. 

"ᐊᑐᓕᐅᔭᖁᔪᑦ ᑕᒪᐃᕐᒥᒃ ᐱᔭᐅᔪᓐᓇᖅᑐᑦ ᐊᒥᓲᓂᖏᑦ ᐋᕿᒃᑕᐅᓯᒪᔪᑦ ᓄᓇᕗᒻᒥ 19-ᓃᑦᑐᓂ ᐅᒥᖕᒪᖃᕐᕕᐅᔪᓂ (ᐊᔾᔨᖑᐊᖅ 6.1, ᑎᑎᖃᖏᑦ 6.1), ᑐᖓᕕᖃᖅᑐᑦ ᑐᑭᖏᓐᓂᒃ "ᐆᒪᔪᖃᕐᕕᐅᔪᑦ". ᑐᑭᖃᖅᑎᑦᑎᔪᒍᑦ ᐅᒥᖕᒪᖃᖅᑐᓂᒃ ᐃᖕᒥᒃᑰᖓᔪᓂᒃ ᑕᒪᒃᑯᐊ ᐃᕐᓂᐊᖑᓂᖏᓐᓂ ᑐᖁᕋᖅᐸᓪᓕᐊᓂᖏᓐᓗ ᐱᔾᔪᑕᐅᓗᐊᖅᑎᓪᓗᒋᑦ ᐊᒥᓲᓂᖃᑦᑕᕐᓂᖏᑦ ᐊᒥᓱᐃᓐᓇᐅᖃᑦᑕᕐᓂᖏᓐᓄᓪᓗ ᐱᔾᔪᑎᖃᖏᓐᓂᖅᓴᐅᓪᓗᑎᒃ ᓅᖃᑦᑕᕐᓂᖏᓐᓄᑦ". (Dumond ᑎᑎᕋᖅᑕᖏᑦ 2006-ᒥ: 23) 

ᑭᓯᐊᓂ, Gunn-ᑯᑦ ᐊᓯᖏᓪᓗ (2006) ᐊᔭᐅᖅᓯᒪᔪᑦ ᐊᒥᓱᓂᒃ ᐊᔾᔨᒌᖏᑦᑐᓂᒃ ᖃᓄᖅᑑᕈᑎᒃᓴᓂᒃ, ᑐᑭᓕᐅᕐᓂᕐᒧᑦ ᐆᒪᔪᖃᕐᓂᐅᔪᓂᒃ, ᒪᓕᒃᓱᒋᑦ Green ᐊᑐᓕᖁᔭᓕᐊᕆᓯᒪᔭᖏᑦ, ᐊᕕᒃᑐᖅᑕᐅᓯᒪᖁᓪᓗᒋᑦ ᑎᒃᑯᐊᖅᑕᐅᑦᑎᐊᕈᓐᓇᖅᑐᑦ ᓇᓪᓕᐊᖑᖕᒪᖔᑕ ᐆᒪᔪᖃᕐᕕᐅᔪᑦ. 

"ᐱᑕᖃᖏᑎᓪᓗᒋᑦ ᐊᒥᓲᓂᖏᓐᓄ ᐊᓯᖏᓐᓄᓪᓗ ᖃᐅᔨᒪᔭᐅᔪᑦ ᐊᒻᒪᓗ ᓇᑭᑳᖅᓯᒪᖕᒪᖔᑕ, 'ᐆᒪᔪᖃᕐᕖᑦ' ᑐᑭᖃᖅᑎᑕᐅᔪᓐᓇᖅᑐᑦ ᐊᑐᓂ ᐆᒪᔪᓂᒃ ᑲᑎᖓᔪᓂᒃ ᐊᕕᒃᑐᖅᓯᒪᐅᖅᓱᑎᒃ ᐊᓯᖏᓐᓂᒃ ᐆᒪᔪᓂᒃ (Wells ᐊᒻᒪ Richmond ᑎᑎᕋᖅᑕᖏᑦ 1995)" (Gunn-ᑯᑦ ᐊᓯᖏᓪᓗ 2006:10).

"ᐱᑕᖃᖏᑦᑎᓗᒋᑦ ᐊᓯᖏᑦ ᐅᖃᖅᓯᒪᔪᑦ ᖃᐅᔨᒪᔾᔪᑏᑦ, ᐅᔾᔨᖅᑐᑦᑎᐊᕐᓂᐅᔪᖅ ᖃᓄᐃᒋᓇᒋᑦ ᐱᑕᖃᕐᓂᖏᓐ ᐊᕕᒃᑐᖅᓯᒪᓂᖏᓪᓗ ᐆᒪᔪᐃᓪᓗ ᓇᓃᓐᓂᖏᑦ, ᐱᔾᔪᑕᐅᓂᖏᓐᓂ ᐅᒥᖕᒪᖃᕐᕕᐅᔪᓂᒃ ᓇᓗᓇᐃᒃᑯᑕᐃᑦ" (Gunn-ᑯᑦ ᐊᓯᖏᓪᓗ 2006:11). 

ᐋᕿᒋᐊᖅᑕᐅᓯᒪᔪᑦ ᑎᑎᖃᖏᑦ ᑐᓂᔭᐅᓚᐅᖅᑐᑦ ᐊᕙᑎᓕᕆᔨᒃᑯᓐᓂᒃ ᓇᓗᓇᐃᔭᐅᑏᑦ ᐅᒥᖕᒪᖃᕐᕕᖕᓂᒃ, ᒪᓕᒃᑐᖅ ᐃᓚᖏᓐᓂᒃ ᓇᒻᒪᒋᔭᐅᕌᓂᒃᓯᒪᖏᑦᑐᓂᒃ ᐃᓱᒪᒋᔭᐅᔪᑐᖃᐅᔪᓂᒃ, ᐱᑕᖃᕐᓂᕋᖅᑕᐅᔪᓂ. ᑕᒪᓐᓇ ᑕᐃᒪᐃᓕᖓᓂᖓᓄᑦ ᖃᐅᔨᒪᓇᖏᑦᑐᒥᒃ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐊᒃᑐᐃᓯᒪᔪᓐᓇᖅᐳᖅ, ᐱᔾᔪᑕᐅᓪᓗᑎᒃ ᐋᕿᒃᑕᐅᖃᑦᑕᕐᒪᑕ ᑕᒪᕐᒥᒃ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ TAH-ᖑᔪᑦ ᑕᒪᐃᓐᓄᑦ ᐅᒥᖕᒪᖃᕐᕕᐅᔪᓕᒫᓄᑦ ᓄᓇᕗᒻᒥ, ᒪᓕᖕᒪᑕ ᑖᒃᑯᐊ ᐱᑕᖃᕐᓂᕋᖅᑕᐅᓂᖏᓐᓄᑦ ᐆᒪᔪᐃᑦ ᑕᒪᒃᑯᓇᓂ ᓄᓇᓂ. 

b. ᖁᑦᑎᒃᑐᒥᐅᓂ ᐅᒥᖕᒪᖃᕐᓂᐅᔪᑦ ᕿᑭᖅᑖᓗᒥ ᐊᕕᒃᑐᖅᓯᒪᓂᕐᒥ:

i. MX/01 (ᕿᖓᐅᑦ), MX/02 ᒪᕐᕈᓕᕿᒥ (Cornwallis Island), MX/08 ᑰᒐᓇᔫᑉ ᕿᑭᖅᑕᖓᓂ (Somerset) ᐊᒻᒪᓗ MX/09 ᑭᓐᖔᐃᓚᖅᒥ ᕿᑭᖅᑕᓂ  (Prince of Wales Island)
ᐊᕕᒃᑐᖅᑕᐅᓯᒪᓂᖏᓐᓂ MX/01, MX/02, MX/08, ᐊᒻᒪᓗ  MX/09 ᑕᒫᓂ ᐆᒪᔪᓕᕆᔨᐅᔪᖅ ᑎᑎᕋᖅᓯᒪᔪᖅ ᐃᒫᒃ:  (Gunn-ᑯᑦ ᐊᓯᖏᓪᓗ 2006) 

"ᓄᓇᒦᕕᒋᔭᖏᑦ ᐊᕕᒃᑐᖅᓯᒪᔪᑦ ᕿᑭᖅᑕᓃᑦᑐᑦ ᐊᔾᔨᒌᖏᑦᑑᑎᓂ, ᑐᑭᓯᓇᖅᑐᑦ ᐊᕕᒃᑐᖅᑕᐅᓯᒪᔪᒥᒃ ᑎᑎᕋᖅᑕᐅᓯᒪᖃᑦᑕᕐᓂᖏᑦ ᐅᒥᖕᒪᖃᕐᕕᐅᔪᑦ MX/01 ᑭᖓᐅᒻᒥ ᕿᑭᖅᑕᓂ (Bathurst Island) and MX/02  ᒪᕐᕈᓕᕿᒥ (Cornwallis Island), MX-08 ᑰᒐᓇᔫᑉ ᕿᑭᖅᑕᖓᓂ (Somerset) ᐊᒻᒪᓗ  MX/09 ᑭᓐᖔᐃᓚᖅᒥ ᕿᑭᖅᑕᓂ (Prince of Wales Island) (Gunn-ᑯᑦ ᐊᓯᖏᓪᓗ 2006:10)

ᐊᒻᒪᓗ 

"ᑎᒃᑯᐊᖅᑕᐅᓂᖏᑦ ᕿᖓᐅᒻᒥ, ᖃᓂᖏᔭᖏᓪᓗ ᐊᓯᖏᑦ ᕿᑭᖅᑕᐃᑦ, ᒪᓕᒃᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (ᑕᐃᓚ Taylor 2005), ᓈᓴᖅᑕᐅᓯᒪᔪᓂ ᑐᑭᓯᔭᐅᓯᒪᔪᓂ, ᐊᒻᒪᓗ ᐊᐅᓚᓂᖏᓐᓂ ᓈᓚᐅᑎᖃᖅᑐᑦ ᐅᔭᒥᒃᑕᐅᓯᒪᔪᑦ ᐅᒥᖕᒪᐃᑦ" (Gunn-ᑯᑦ ᐊᓯᖏᓪᓗ 2006:14)

ᑭᓯᐊᓂ, ᖃᐅᔨᒪᔾᔪᑎᒃᓴᖃᖏᒻᒪᑕ ᑕᐃᓚᒥᒃ (2005-ᒥ) ᐅᕙᓘᓐᓃᑦ ᐅᒃᐱᕈᓱᓕᕈᑕᐅᓇᔭᖅᑐᓂᒃ ᓴᕿᑕᐅᓯᒪᔪᓂᒃ Gunn-ᒥᒃ ᐊᖏᓯᓐᓂᓗ (2006) ᐃᑲᔪᖅᓱᐃᔪᒥᒃ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᓄᓇᐃᑦ ᐅᒥᖕᒪᖃᖅᑐᑦ ᖃᓂᖏᔭᖏᓐᓂ ᕿᖓᐅᑦ ᐊᕙᓗᐊᓃᑦᑐᓂᓗ ᕿᑭᖅᑕᓂ. ᑐᑭᑖᖅᓯᒪᓂᖅ ᐅᒥᖕᒪᐃᑦ ᐊᑕᐅᓰᕐᒦᓐᓂᖏᑦ ᑭᓯᐅᓂ ᕿᖓᐅᒻᒥ ᐊᒻᒪᓗ ᒪᕐᕈᓕᕿᒥ ᕿᑭᖅᑕᒥ, ᒪᓕᒃᑕᐅᓪᓗᑎᒃ ᓯᕗᓪᓕᐊᓯᒪᔪᑦ ᖁᒻᒧᐊᒃᑎᑕᐅᔪᒥᖔᖅᑐᑎᒍᑦ ᐅᔭᒥᓕᖅᑐᖅᑕᐅᓯᒪᔪᓂᒃ ᖃᐅᔨᒪᔭᐅᓕᖅᑐᑦ, ᕿᒥᕐᕈᐊᖅᑕᐅᒃᑲᓐᓂᕆᐊᖃᕐᓂᐊᖅᑐᑦ, ᓱᓕᔪᔮᖏᒻᒪᑕ (n=6). ᖁᒻᒧᐊᒃᑎᑕᐅᓯᒪᔪᒃᑯᑦ ᖃᐅᔨᔭᐅᓯᒪᔪᑦ  ᐅᔭᒥᓕᖅᑐᖅᑕᐅᓯᒪᔪᓂᒃ, ᐊᒻᒪᓗ ᖃᐅᔨᓴᖅᑕᐅᓯᒪᓂᖏᑦ ᐊᑐᐃᓐᓇᐅᑎᑕᐅᓯᒪᖏᒻᒪᑕ ᕿᒥᕐᕈᐊᖅᑕᐅᔪᓐᓇᕐᓂᕐᒧᑦ. 

Gunn-ᑯᑦ ᐊᓯᖏᓪᓗ 2006) ᑎᑎᕋᖅᑕᕕᓂᖏᑦ ᐅᖃᖅᓯᒪᖕᒥᔪᑦ ᐃᒫᒃ: 

"ᐃᒃᑮᓐᓇᖅᑐᒻᓚᕆᐅᔪᓂ ᑭᓯᐊᓂ ᐅᑭᐅᕐᓂ ᐃᓄᐃᑦ ᐊᖑᓇᓱᒃᑏᑦ ᐆᒪᔪᓕᕆᔩᓪᓗ ᐅᖃᐅᓯᖃᖅᓯᒪᔪᑦ ᐃᓛᓐᓂᒃᑯᑦ ᐆᒪᓇᓱᐊᑐᐃᓐᓇᒧᑦ ᓅᖃᑦᑕᖅᓯᒪᓂᖏᑦ ᑕᕆᐅᕐᒧᑦ ᓯᑯᒧᑦ (ᑕᐃᓚ Taylor 2005, ᒍᕇ Gray 1987, ᒥᓚ Miller 1998)” (Gunn-ᑯᑦ ᐊᓯᖏᓪᓗ 2006:14); 

ᐊᒻᒪᓗ 

"ᐅᒥᖕᒪᐃᑦ ᐆᒪᓇᓱᐊᕐᓂᕐᒧᑦ ᓅᖃᑦᑕᕐᒪᑕ ᐱᐅᓂᖅᓴᓂᒃ ᓂᕿᒃᓴᖅᓯᐅᖅᓱᑎᒃ. ᓲᕐᓗ ᐆᒃᑑᑎᒋᓪᓗᒍ, ᐅᒥᖕᖏᒪᐃᑦ ᑐᖁᕋᓚᐅᖅᑎᓪᓗᒋᑦ 1990 ᕿᑎᐊᓂ, ᐅᒥᖕᒪᕕᓃᑦ ᑎᒦᑦ ᓇᓂᔭᐅᖃᑦᑕᒪᐅᖅᑐᑦ ᓯᑯᒥ ᑕᕆᐅᕐᒥ ᕿᖓᐅᑦ ᕿᑭᑕᖏᑕ ᖃᓂᒋᔭᖏᓐᓂ". (Gunn-ᑯᑦ ᐊᓯᖏᓪᓗ 2006:6)

ᑕᒪᓐᓇ ᖃᐅᔨᒪᓇᔭᖅᑐᖅ ᑕᒪᕐᒥᒃ ᐃᓄᐃᑦ ᐆᒪᔪᓕᕆᔩᓪᓗ ᖃᐅᔨᒪᔭᖏᓐᓂᒃ ᐅᒥᖕᖏᒪᐃᑦ ᐊᓯᖏᓐᓄᑦ ᓅᖃᑦᑕᕐᓂᖏᓐᓂᒃ ᐊᕙᑎᒥᓂ ᐊᒃᓱᕈᕐᓇᖅᑐᒦᓗᐊᓕᕌᖓᒥᒃ.  .ᐊᔾᔨᐅᖏᑦᑐᒥᒃ ᐊᕙᑎᖃᕐᓂᖏᓐᓂ ᖁᑦᑎᒃᑐᕐᒥᐅᓂ, ᐅᒥᖕᒪᐃᑦ, ᖃᓂᑦᑐᒦᖃᑦᑕᕐᒪᑕ ᐊᔪᖏᑕᖏᓐᓂᒃ ᓂᕿᒃᓴᖃᕐᕕᒋᔪᓐᓇᖅᑕᒥᓂ. ᐅᒥᖕᒪᐃᑦ ᐊᒃᑐᖅᑐᐊᓗᐊᖃᑦᑕᖅᑐᑦ ᐃᒃᑮᕐᓇᖅᑐᒻᒪᕆᐅᓗᕌᖓᑦ ᓂᒡᓇᓱᒃᑐᒥ ᐅᑭᐅᕐᓂ ᐊᒻᒪᓗ ᓯᑯᓂᐅᔪᓂ (ᒐᓐᑯᑦ ᐊᓯᖏᓪᓗ 2006: 6, ᑕᐃᔭ 2005). ᑕᐃᒪᐃᓐᓂᖓᓄᑦ, ᓅᖃᑦᑕᕐᓂᖏᑦ ᐅᒥᖕᒪᐃᑦ ᐅᖓᑖᓂ ᐃᓂᒋᒐᔪᒃᑕᖏᓐᓂ ᓄᓇᓂᒃ, ᓂᕆᐅᖕᓇᕈᓐᓇᖅᑐᑦ ᐊᒃᓱᕈᕐᓇᓗᐊᖅᑐᒦᓕᕌᖓᑕ. ᓅᖃᑦᑕᕐᓂᖏᑦ ᑎᑎᕋᖅᑕᐅᓯᒪᓪᓚᕆᖏᑦᑑᒐᓗᐊᑦ, ᑭᓯᐊᓂ ᐃᓛᓐᓂᒃᑯᑦ ᑐᖁᕋᕐᓂᕕᓂᖏᑦ ᐊᒻᒪᓗ ᐊᓯᔾᔨᓗᐊᖅᓯᒪᑲᐃᓐᓇᕐᓂᖏᑦ ᐅᒥᖕᒪᐃᑦ ᐊᒥᓲᓂᖏᑦ ᑎᑎᕋᖅᑕᐅᖃᑦᑕᖅᓯᒪᒧᑦ (ᑕᐃᓚ  2005). 

ᒐᓐᑯᑦ ᐊᓯᖏᓪᓗ Gunn (2006) ᓇᓗᓇᐃᖅᓯᓚᐅᕐᒥᔪᑦ ᑕᐃᒃᑯᐊ MX/08-ᒦᑦᑐᑦ ᐊᒻᒪᓗ MX/09-ᒦᑦᑐᑦ ᓯᕗᓪᓕᕐᒥ ᐊᑕᐅᓯᕐᒦᓚᐅᖏᑦᑑᒐᓗᐊᑦ ᐅᒥᖕᒪᖃᕐᓂᖏᑦ ᐱᔾᔪᑕᐅᓪᓗᑎᒃ ᓅᑉᐸᓪᓕᐊᖃᑦᑕᕐᓂᖏᑦ Prince of Wales-ᒥᒃ ᑭᓐᖓᐃᓚᖅᑐᒥᒃ ᕿᑭᖅᑕᓂᒃ ᑰᒐᓇᔪᕐᒧᑦ Somerset Island-ᒧᑦ ᐃᓄᐃᓪᓗ ᐅᓂᒃᑳᖃᑦᑕᖅᓯᒪᓪᓗᑎᒃ ᑕᐃᒪᐃᖃᑦᑕᖅᓯᒪᔪᕕᓂᕐᓂᒃ ᐊᓯᖏᓐᓂ:

"ᑕᐃᒪᐃᓐᓂᑲᓴᒃ, ᐅᒥᖕᒪᖃᕐᓂᖏᑦ ᑕᒡᕙᓂ ᕿᑭᖅᑕᓂ ᑲᑎᖓᖏᑦᑐᑦ ᑭᖓᐃᓚᖅᑐᒥᒃ ᐃᖕᒥᒃᑰᖓᓕᖅᑐᕕᓂᐅᒐᓗᐊᕋᒥᒃ 1970-ᖏᓐᓂ, ᐊᒥᓲᖏᑦᑐᑦ ᐅᒥᖕᒪᐃᑦ Prince of Wales-ᒥᒃ ᓅᑦᑐᕕᓂᐅᔪᒃᓴᐅᖕᒪᑕ Somerset Island-ᒧᑦ. ᐃᓄᐃᑦ ᐊᖑᓇᓱᒃᑏᑦ ᐅᖃᓚᐅᖅᑐᑦ ᐃᓚᖏᑦ ᐅᒥᖕᒪᐃᑦ ᓅᓯᒪᔪᑦ Prince of Wales-ᒥᒃ Somerset-ᒧᑦ, ᐊᒻᒪᓗ ᐃᒻᒪᖄ ᐅᐊᖕᓇᖅᐸᓯᒃᑲᓐᓂᖓᓄᑦ  (ᑕᐃᓚ  2005)” (ᒐᓐᑯᑦ ᐊᓯᖏᓪᓗ 2006:25)".

ii. MX/03 ᐊᐅᔪᐃᑦᑑᑉ ᕿᑎᐊᓂ (Central Ellesmere), MX/04 ᐊᐅᔪᐃᑦᑑᑉ ᕿᑭᖅᑕᖓᑕ ᓂᒋᐊᓂ (Southern Ellesmere), MX/05 ᑕᓪᓗᕈᑎᐅᑉ ᐅᐊᖕᓇᖓ (North Devon), MX/06 ᑕᓪᓗᕈᑎᐅᑉ ᓂᒋᐊ (South Devon), MX/07 ᑕᓪᓗᕈᑎᐅᑉ ᐱᖓᖕᓇᖓ (West Devon)
ᐆᒪᔪᓕᕆᔨ ᑕᐅᕙᓂ ᐊᕕᒃᑐᖅᓯᒪᓂᕐᒥ ᑎᑎᕋᖅᓯᒪᔪᖅ (ᒐᓐᑯᑦ ᐊᓯᖏᓪᓗ 2006) ᓇᓗᓇᐃᖅᓯᓯᒪᓪᓗᑎᒃ  MX/03-ᒥᒃ ᐊᒻᒪᓗ MX/04-ᒥᒃ ᐊᐅᓚᑦᑎᕕᐅᓂᕋᖅᑕᐅᓪᓗᓂ ᓄᓇᐃᑦ ᐊᒻᒪᓗ MX/06 ᐊᒻᒪᓗ MX/07 ᐆᒥᖕᒪᒃᑕᖃᕐᓂᖏᓐᓂ ᐆᒪᔪᐃᑦ ᓄᓇᐃᓪᓗ ᐊᒻᒪᓗ ᓯᓚᐅᑉᖃᓄᐃᓂᖓᓄ  ᒪᓐᓇᐅᔪᖅ ᐱᔾᔪᑕᐅᓂᖓᓄᑦ ᑭᒡᓕᖃᖅᑎᑕᐅᓯᒪᓂᖏᓐᓄᑦ. 

ᓴᖏᔪᒻᒪᕆᒃ ᐃᒃᐱᒋᔭᐅᔪᖅ ᐆᒪᔪᖃᕐᕕᐅᔪᓂ ᓯᓚ ᐊᒻᒪᓗ ᐅᑭᐅᖅᑕᖅᑐᒥ ᓯᓚ ᐊᕕᒃᑐᖅᓯᒪᔾᔪᑕᐅᓪᓗᓂ.  (Maxwell 1981).  ᑕᓪᓗᕈᑎᐅᑉ ᐱᖓᖕᓇᖓ (M/07-WD) ᐃᖕᒥᒃᑰᖓᔪᖅ ᐊᕕᒃᑐᖅᓯᒪᓪᓗᓂ (ᐅᐊᖕᓇᖅᐸᓯᐊᓃᑦᑐᖅ ᐱᖓᖕᓇᖓᓂ) (I, Northwestern Region) ᐅᐊᖕᓇᕐᒥᒃ ᓂᒋᕐᒧᑦ ᑕᓪᓗᕈᑎᒥ (MX/05-ND ᐊᒻᒪᓗ MX/06-SD). ᐊᒻᒪᓗ, ᒪᕐᕉᒃ ᐊᐅᓚᑦᑎᕕᐅᔫᒃ ᐃᓂᒋᔭᐅᔪᑦ ᐊᐅᓱᐃᑦᑑᑉ ᕿᑭᖅᑖᖓᓂ (MX/04-SE ᐊᒻᒪᓗ MX/03-CE) ᐊᔾᔨᒌᒑᓚᑐᐃᓐᓇᖅᑐᑦ ᓯᓚᐅᑉ ᖃᓄᐃᓐᓂᖏᑦ ᑕᒡᕙᓂ ᐊᕕᒃᑐᖅᑕᐅᓯᒪᔪᓂ IV-ᒥ ᐊᒻᒪᓗ  V-ᒥ ᓇᓗᓇᐃᒃᑯᑕᖃᖅᑐᓂ” (ᒐᓐᑯᑦ ᐊᓯᖏᓪᓗ 2006:11).

ᑕᒪᓐᓇ ᖃᐅᔨᓴᖅᓯᒪᓂᖅ ᐱᑕᖃᖏᓗᐊᖅᑐᖅ ᖃᐅᔨᒪᔭᐅᔭᕆᐊᓕᖕᓂ, ᓂᕈᐊᖅᓯᒪᓗᐊᖅᓱᓂᓗ ᐊᑐᖅᑕᐅᓂᖏᓐᓂ ᖃᓄᐃᓕᖓᓂᖏᓐᓂ ᐅᒥᖕᒪᖃᕐᕕᐅᔪᑦ ᖁᑦᑎᒃᑐᕐᒥᐅᓂ. 

ᑭᖑᓪᓕᕐᒥ, ᑖᒃᑯᐊ ᓯᓚᐅᑉ ᑕᐃᒪᐃᓐᓂᖏᓃᑦᑐᑦ, ᑭᒡᒐᖅᑐᐃᖏᑦᑐᑦ ᐆᒪᔪᖃᕐᕕᐅᔪᓂ ᓄᓇᐅᔪᓂᒃ ᐊᕕᒃᑐᖅᑕᐅᓯᒪᔪᓂᒃ. ᑐᒡᓕᕐᒥ, ᓇᓗᓇᐃᒃᑯᑦᑕᖃᖅᑎᑕᐅᓂᖏᑦ ᑖᒃᑯᐊ ᓯᓚᐃᒃ ᖃᓄᐃᓐᓂᖏᑦ ᒪᓕᒃᓱᑎᒃ ᓯᓚᐅᑉ ᖃᓄᐃᓐᓂᕆᓯᒪᔭᖏᓐᓂᒃ ᑎᑎᖃᖁᑎᒋᔭᐅᔪᓂᒃ 1953-ᒥᒃ 1972-ᒧᑦ (ᐃᓚᖏᓐᓂ ᑎᑭᐅᒪᒐᓗᐊᖅᓱᑎᒃ 1976-ᒧᑦ). ᑕᐃᒪᐃᓐᓂᖏᓐᓄᑦ, ᐊᓯᔾᔨᖅᓯᒪᔪᒻᒪᕆᐅᓕᖅᑐᒃᓴᐅᔪᑦ ᓯᓚᓕᕆᓂᕐᒧᑦ ᖃᐅᔨᔭᐅᓯᒪᔪᑦ ᑎᑎᖃᐃᑦ 1976-ᒥᒃ ᐅᓪᓗᒥᒧᑦ, ᐊᒃᑐᖅᓯᓯᒪᔪᒃᓴᐅᔪᑦ ᒫᓐᓇᐅᔪᖅ ᑭᒡᓕᕆᔭᐅᔪᓂᒃ ᑕᒃᑯᓂᖓ ᓯᓚᐅᑉ ᖃᐅᔨᒪᔭᐅᓂᖏᓐᓂᒃ ᐊᕕᒃᑐᖅᑕᐅᓯᒪᔪᓂᒃ. 

"ᐊᑑᑎᖃᕐᓂᖏᑦ ᓯᓚᓕᕆᔪᒥᒃ ᖃᐅᔨᒪᔭᐅᔪᕕᓃᑦ ᐅᖃᐅᓯᐅᔪᑦ ᓴᕿᑕᐅᔪᓪᓗ ᑕᒡᕙᓂ ᑎᑎᖃᓂᒃ, ᑐᖓᕕᖃᕋᔭᖅᑐᑦ ᖃᓄᑎᒋ ᓱᓕᓂᖃᕐᒪᖔᑕ ᖃᐅᔨᒪᔭᐅᔪᑦ ᒫᓐᓇᐅᔪᖅ, ᓯᕗᓂᐅᔪᒫᖅᑐᒧᑦ ᑕᑯᓪᓗᒋᑦ." (ᒫᒃᐅᐊᓪ 1981: 236). 

ᐱᖓᔪᐊᓐᓂ, ᐅᒥᖕᒪᖃᕐᓂᖏᓐᓄ ᑭᒡᓕᖃᖅᑐᑦ ᐅᕙᓂ MX/07 ᒪᓕᒃᓯᒪᓪᓚᕆᖏᑦᑐᑦ ᐋᖀᐅᒪᓂᖏᓐᓂᒃ ᑎᑎᕋᓚᐅᖅᑕᖓᑕ ᒫᒃᔅᐅᐊᓪ (Maxwell) ᓇᓗᓇᐃᔭᖅᓯᒪᔭᖏᓐᓂᒃ ᓯᓚᐅᑉ ᖃᓄᐃᖃᑦᑕᕐᓂᖏᓐᓂᒃ, ᑲᓇᑕᒥ ᖁᑦᑎᒃᑐᓂ ᕿᑭᖅᑕᓂ. (ᑕᑯᓗᒋᑦ ᒫᒃᔅᐅᐃᓪ Maxwell 1981, ᑎᑎᕋᐅᔭᖅᓯᒪᔪᖅ. 7:229).  ᐊᖏᔪᒻᒪᕆᖕᒥᒃ ᐊᔾᔨᒌᖏᓐᓂᖃᕐᒪᑕ ᓂᒋᖅᐸᓯᐊᑕ ᐱᖓᖕᓇᖓᓂ ᑕᓪᓗᕈᑎᐅᑉ ᕿᑭᖅᑕᖓᓂ, ᑕᐅᕙᓐᓇ ᐃᓚᖓᓄᑦ MX/07-ᒧᑦ ᑎᑭᓯᒪᖕᒪᑕ ᒫᒃᔅᐅᐊᓪ ᓯᓚᒃᑯᑦ ᐊᔾᔨᖃᕐᓂᕋᖅᑕᖓᓂ ᐃᓚᒋᔭᐅᑎᖢᓂᐅᒃ ᓇᓗᓇᐃᒃᑯᑕᖃᖅᑐᒥ IV-ᒥᒃ.   ᐅᒥᖕᒪᖃᖅᑐᑦ  MX/03 ᐊᒻᒪᓗ MX/04 ᒪᓪᓕᓪᓚᕆᖏᑦᑐᑦ ᐋᕿᒃᓯᒪᔭᖏᓐᓂᒃ ᒫᒃᔅᐅᐃᓪ ᓯᓚᒃᑯᑦ ᐊᕕᒃᑐᖅᓯᒪᔭᖏᓐᓂᓄᑦ IV ᐊᒻᒪᓗ V-ᒥ.  ᑕᐃᒪᐃᒃᑲᓗᐊᖅᑎᓪᓗᒋᑦ, ᒫᒃᔅᐅᐊᓪ ᖃᐅᔨᒪᖁᔨᔪᖅ ᐅᔾᔨᖅᑐᑦᑎᐊᖁᔨᓂᕐᒥᒃ ᐊᑐᖅᑕᐅᓂᖏᓐᓂ ᑕᒪᒃᑯᐊ ᓯᓚᖏᓐᓄᑦ ᐊᕕᒃᑐᖅᑕᐅᓯᒪᔪᑦ, ᐊᓯᔾᔨᑭᑕᒍᓐᓇᕐᓂᖏᓐᓄᑦ ᐊᒻᒪᓗ ᓯᕗᓪᓕᖅᒥ ᑕᐃᒪᐃᓕᐅᕈᑕᐅᓚᐅᖅᓯᒪᖕᒪᑕ ᐅᖃᐅᓯᐅᕙᓪᓕᐊᖁᔭᐅᑐᐃᓐᓇᖅᓱᑎᒃ. 

"ᐊᕕᒃᑐᖅᓯᒪᓂᐅᔪᓂ ᑭᒡᓕᓕᐊᕆᔭᐅᓯᒪᔪᑦ, ᑭᓯᐊᓂ, ᐅᔾᔨᖅᑐᖅᑕᐅᑦᑎᐊᕆᐊᖃᕐᓂᐊᖅᑐᑦ ᐃᓱᒪᒋᓪᓗᒋᑦ ᐊᓯᔾᔨᑭᑕᒍᓐᓇᕐᓂᖏᑦ, ᓇᓪᓕᐊᑐᐃᓐᓇᐃᑦ ᓂᕈᐊᖅᑕᐅᓯᒪᔪᑦ" (ᒫᒃᔅᐅᐊᓪ, 1981; 238). 

"ᓂᕆᐅᒋᔭᐅᔪᖅ ᑕᒪᒃᑯᐊ ᓯᓚᒥᒍᑦ ᐊᕕᒃᑐᖅᑕᐅᓯᒪᖑᐊᖅᑐᑦ ᐃᓱᒪᒋᔭᐅᓯᒪᔪᑦ ᑕᒡᕙᓂ ᖃᐅᔨᓴᕐᓂᐅᔪᒥ ᐊᑐᕈᒫᕐᓂᖏᑦ ᐅᖃᐅᓯᒃᓴᐅᓗᑎᒃ ᖃᐅᔨᓴᖅᑎᐅᕙᒃᑐᓄᑦ ᐊᒻᒪᓗ ᐃᓕᑕᕆᔭᐅᑦᑎᐊᒃᑲᓐᓂᕐᓗᑎᒃ ᐊᔾᔨᒌᖏᓐᓂᖏᑦ ᐊᕕᒃᑐᖅᓯᒪᓂᐅᔪᓂ ᓯᓚᐅᑉ ᖃᓄᐃᑉᐸᖕᓂᖏᑦ ᑲᓇᑕᒥ ᐅᑭᐅᖅᑕᖅᑐᒥ" (ᒫᒃᔅᐅᐊᓪ, 1981; 238). 

ᑲᑎᒪᔨᕋᓛᑦ ᐃᓕᑕᕆᔭᐅᓯᒪᓂᖏᓐᓄᑦ ᐅᓗᕆᐊᓇᖅᑐᒦᓕᖅᑐᑦ ᐆᒪᔪᐃᑦ ᑲᓇᑕᒥ (COSEWIC-ᑯᑦ) ᒫᓐᓇᐅᔪᖅ ᐊᑐᖃᑦᑕᕐᒪᑕ ᐆᒪᔪᖅᑐᖃᖅᑐᓂᒃ ᓄᓇᓂᒃ ᐊᕕᒃᑐᖅᓯᒪᔪᓂᒃ ᐋᕿᒍᑎᒋᓪᓗᒋᑦ ᐃᓕᑕᕐᓇᖅᑐᓂᒃ ᓇᓃᓐᓂᖏᓐᓂᒃ ᖃᐅᔨᒪᔾᔪᑎᓂᒃ.  ᑖᒃᑯᐊ ᑲᑎᒪᔩᑦ COSEWIC-ᑯᑦ ᓇᓗᓇᐃᖅᓯᒑᖓᒥᒃ ᓄᓇᓂᒃ ᐃᖕᒥᒃᑰᖅᑐᓂᒃ ᐆᒪᔪᖃᖅᑐᓂᒃ ᐊᔾᔨᐅᖏᓐᓂᕋᖅᑕᐅᔪᓂᒃ, ᐅᖃᐅᓯᖃᖃᑦᑕᖅᐳᑦ ᓈᒻᒪᔪᓂᒃ ᐱᕈᕐᕕᖃᖅᑐᓂᒃ ᐅᕙᓘᓐᓃᑦ ᐆᒪᔪᖃᖅᑐᓂᒃ ᓄᓇᓂᒃ, ᓄᓇᖑᐊᕐᒦᑦᑐᓂᒃ. (ᑎᑎᕋᐅᔭᖅ 1 - ᐆᒪᔪᖃᕐᕖᑦ ᓄᓇᒥᐅᑕᐅᔪᑦ ᑲᓇᑕᒥ ᑎᑎᕋᐅᔭᒥ 2 - ᑲᓇᑕᒥ ᑕᕆᐅᖑᖏᑦᑐᓂᒃ ᐃᒪᕐᓂ  ᐱᕈᕐᕕᐅᔪᑦ/ᐆᒪᔪᖃᕐᕕᐅᔪᓪᓗ ᐃᓂᖏᑦ ᐊᒻᒪᓗ ᑎᑎᕋᐅᔭᖅᓯᒪᔪᒥ 3-ᒥ - ᐆᒪᔪᖃᕐᓂᖏᓐᓂ ᐊᕕᒃᑐᖅᓯᒪᔪᑦ ᐃᒪᕐᒦᓲᓂᒃ/ᓄᓇᒦᓲᓂᒃ, ᐹᓐᖑᓲᑦ ᐆᒪᔪᐃᑦ, ᐊᒻᒪᓗ ᐅᕕᓗᐃᑦ ᐊᓯᖏᓪᓗ ᐊᕙᓗᓖᑦ ᐃᒪᕐᒥᐅᑕᐃᑦ ᑲᓇᑕᒥ).   ᒪᓕᒃᑕᐅᓪᓗᑎᒃ COSEWIC-ᑯᑦ ᓄᓇᐃᑦ ᐆᒪᔪᖃᕐᓂᕋᖅᑕᖏᑦ, ᐆᒪᔪᖃᖅᑐᑦ MX/03-ᒥ, MX/04-ᒥ, MX/05-ᒥ, MX/06-ᒥ, ᐊᒻᒪᓗ MX/07-ᒦᑦᑐᑦ ᐊᔾᔨᒌᖏᑦᑑᑎᐅᓂᕋᖅᑕᐅᓯᒪᖏᑦᑐᑦ ᑖᒪᐃᓐᓂ. 

ᐊᒻᒪ ᓱᓕ MX/03-ᓗ MX/04-ᓗ ᓇᓗᓇᐃᖅᑕᐅᓯᒪᔪᑦ ᐊᑕᐅᓯᐅᓂᕋᖅᑕᐅᓪᓗᑎᒃ ᐊᖏᓂᖅᐸᖑᖃᑕᐅᔪᓂᒃ ᖁᑦᑎᒃᑐᕐᒥᐅᓂ ᕿᑭᖅᑕᓂ, ᐳᖅᑐᓂᖅᐹᓂᒃ ᑭᓐᖓᖃᐅᖅᑐᓂ, ᐱᖃᓗᔭᓖᑦ, ᐊᒻᒪᓗ ᐃᒪᕕᖃᐅᖅᑐᑦ ᐃᑎᔪᓂᒃ, ᐊᔪᕐᓇᕈᑕᐅᒐᔪᒃᑐᒃᓴᐅᓪᓗᑎᒃ ᐃᑳᕐᕕᐅᔪᓐᓇᕐᓂᖅ, ᓅᑦᑐᓐᓇᕐᕕᐅᖃᑦᑕᖏᑦᑐᑦ ᐅᖓᑖᓄᑦ. ᑭᓯᐊᓂ ᒐᓐᑯᑦ ᐊᓯᖏᓪᓗ (2006-ᒥ) ᐅᖃᖅᓯᒪᕗᑦ ᐃᒫᒃ:  
  "ᓲᖃᐃᒻᒪ, ᖃᖓᓘᓕᕌᖓᑦ ᑭᓯᐊᓂ ᑕᑯᔭᐅᖃᑦᑕᖅᓯᒪᔪᑦ ᐊᖑᔾᔪᐊᑦ ᐅᒥᖕᒪᐃᑦ ᐃᑳᖅᑎᓪᓗᒋᑦ ᐱᖃᓗᔭᒃᑯᑦ (ᑕᐃᓚ 2005) (ᒐᓐᑯᑦ ᐊᓯᖏᓪᓗ. 2006:11).
ᑭᖑᓪᓕᕐᒥ, ᑐᑭᓯᔭᐅᓯᒪᔪᑦ ᐅᒥᖕᒪᐃᑦ ᑕᐅᕙᓃᖏᓐᓇᖃᖅᑐᑦ ᐱᖓᖕᓇᓂ ᑐᓪᓗᕈᑎᐅᑉ ᕿᑭᖅᑕᖓᓂ (MX/07-ᒥ) ᒪᓕᒃᓱᒋᑦ ᓯᕗᓪᓕᖅᐹᖅᓯᐅᑎᕕᓃᑦ ᖃᐅᔨᓴᖅᑕᐅᓂᑯᑦ ᐃᓂᒋᕙᒃᑲᖏᓐᓂ ᕿᒥᕐᕈᐊᖅᑕᐅᔭᕆᐊᖃᖅᐳᑦ ᐊᒻᒪᓗ ᑕᒻᒪᖅᓯᒪᔪᓐᓇᖅᓱᑎᒃ. ᐅᔭᒥᒃᑕᐅᓯᒪᔪᑦ ᖃᐅᔨᓴᕈᑎᓂᒃ ᖃᐅᔨᔭᐅᓯᒪᔪᑦ ᖃᐅᔨᒪᔭᐅᔪᓪᓗ ᐊᑐᐃᓐᓇᐅᑎᑕᐅᓯᒪᓐᖏᒻᒪᑕ ᕿᒥᕐᕈᐊᖅᑕᐅᔪᒃᓴᐅᓂᕐᒧᑦ. 
c. ᕿᑎᖅᒥᐅᓃᑦᑐᑦ ᑭᕙᓪᓕᕐᒥᐅᓃᑦᑐᓪᓗ ᐅᒥᖕᒪᖃᕐᓂᖏᑦ  (MX/10-MX/19):


ᑐᒫᓐ Dumond (2006) ᐅᖃᓚᐅᖅᑐᖅ ᐃᒫᒃ: 

"ᑕᒪᕐᒥᒃ ᓄᓇᐅᓂᕐᒦᑦᑐᑦ ᐆᒪᔪᐃᑦ ᑭᒡᓕᖃᕐᓂᖏᑦ ᐋᕐᒃᑕᐅᓯᒪᕗᑦ ᒪᓕᒃᑕᐅᓗᑎᒃ ᖃᐅᔨᓴᖅᑕᐅᓯᒪᕕᓃᑦ ᓈᓴᖅᑕᐅᓪᓗᑎᒃ ᐊᒻᒪᓗ/ᐅᕙᓘᓐᓃᑦ ᐊᖑᓇᓱᒃᑏᑦ ᐅᖃᐅᓯᕆᖃᑦᑕᖅᓯᒪᔭᖏᓐᓂᒃ ᐊᒻᒪᓗ ᑕᑯᔭᐅᖃᑦᑕᖅᓯᒪᔪᓂᒃ ᐅᒥᖕᒪᖃᕈᓃᖅᐸᓪᓕᐊᕕᐅᓯᒪᔪᓂᒃ. (ᓲᕐᓗ ᐆᒃᑑᑎᒋᓗᒍ, ᐊᒥᓲᖏᑦᑐᓂᒃ ᐱᑕᖃᕐᓂᖏᑦ, ᐱᑕᖃᖏᑦᑎᐊᒻᒪᕆᒃᑐᓄᑦ, ᐊᒻᒪᓗ/ᐅᕙᓘᓐᓃᑦ ᓄᓇᐃᑦ/ᐃᒪᐃᑦ ᐃᑳᕐᕕᐅᔪᓐᓇᖏᓐᓂᖏᓐᓄᑦ ᐊᔪᕈᑎᖃᖅᑐᑦ") (ᑐᒫᓐ 2006:23).

ᑭᓯᐊᓂ, ᐅᒥᖕᒪᖕᓂ ᓄᓇᐅᓂᕐᔪᐊᕐᒦᑦᑐᓂ, ᒐᓐ ᐅᖃᖅᑐᖅ ᐃᒫᒃ: 

"ᓄᓇᑦᓯᐊᕐᒥ ᓄᓇᕐᔪᐊᖑᓂᕐᒦᑦᑐᓂ, ᓄᓇᐃᑦ ᐅᒥᖕᒪᒃᑕᓖᑦ ᐊᕕᒃᓯᒪᐅᖅᑐᑦ ᑲᑎᖓᓇᑎᒃ ᐊᓯᒥᓂᒃ, ᖃᔅᓰᓐᓇᒻᒪᕆᐅᓗᑎᒃ ᐃᓚᖏᑦ ᐅᕙᓘᓐᓃᑦ ᐱᑕᖃᖏᓂᖏᓐᓄᑦ ᑕᐃᒫᒃ ᐊᕕᒃᑐᖅᓯᒪᔪᑦ (ᑎᑎᕋᐅᔭᖅ 1). ᑕᐃᒪᐃᑦᑐᒃᓴᐅᔪᑦ ᐊᒥᓱᕈᖅᐸᓪᓕᐊᓯᒪᓂᖏᓐᓄᑦ ᐅᕙᓘᓐᓃᑦ ᐊᕕᒃᑐᖅᐸᓪᓕᐊᕋᐅᔭᖅᓯᒪᓂᖏᓐᓄᑦ ᐅᒥᖕᒪᖃᐅᓚᐅᖅᑑᒐᓗᐊᑦ ᓄᓇᐃᑦ. ᐃᓚᖏᑦ ᓄᓇᐃᑦ ᐅᒥᖕᒪᖃᕐᕕᐅᔪᑦ ᐊᔾᔨᒌᖏᓐᓂᖃᕈᓐᓇᖅᑐᑦ ᓲᕐᓗ ᑭᒍᑎᖏᑦ ᐊᔾᔨᒌᖏᓐᓂᖏᓐᓄᑦ (Henrichsen ᕼᐃᐊᓐᕆᒃᓴᓐ 1982) ᐅᕙᓗᓐᓃᑦ ᑎᒥᖏᓐᓂ ᐊᐅᖏᓐᓂ/ᐃᓇᓗᐊᕐᓂ/ᑎᖑᖕᓂᓗ ᐊᔾᔨᒌᖏᓐᓂᖏᓐᓂᒃ (ᑳᒧᕋᓐ ᐊᒻᒪᓗ ᕙᐃᔅ ᖃᐅᔨᔭᕕᓂᖏᑦ Cameron ᐊᒻᒪᓗ Vyse 1979) ᐊᑐᖅᑕᐅᑐᐃᓐᓇᕆᐊᖃᖅᓱᑎᒃ ᓇᓗᓇᐃᔭᐃᓂᕐᒥᒃ ᑕᐃᒃᑯᓂᖓ ᐅᒥᖕᒪᖃᕐᓂᐅᔪᓂᒃ.  ᑕᐃᒃᑯᐊ ᐃᓕᑕᕆᔭᐅᔪᓐᓇᕐᓂᖅᐸᑕᓘᓐᓃᑦ ᐅᒥᖕᒪᐃᑦ ᑲᑎᖓᔪᑦ, ᐊᖏᒡᓕᕙᓪᓕᐊᑐᐃᓐᓇᕐᓂᖏᑦ ᐅᐸᕋᑦᑕᖅᑕᖏᑦ/ᐊᒥᓱᕈᖅᐸᓪᓕᐊᓗᑎᒃ  ᓇᓗᓇᐃᖅᓯᔾᔪᑕᐅᓕᕈᓐᓇᖅᑐᑦ ᑕᐃᒃᑯᓂᖓ ᓇᓗᓇᐃᒃᑯᑕᕆᓚᐅᖅᑕᕋᓗᐊᖏᓐᓂᒃ. ᓄᓇᕐᔪᐊᖑᓂᖓᓃᑦᑐᑦ ᐅᒥᖕᒪᐃᑦ ᐅᖓᓯᒃᑐᓄᐊᖅᐸᓪᓕᐊᑐᐃᓐᓇᕈᑎᒃ, ᑐᑭᖏᑦ ᐅᒥᖕᒪᐅᔪᑦ ᐃᓚᒌᒃᑐᑦ ᑐᑭᓕᐅᕈᑕᐅᖃᑦᑕᕐᓂᖏᑦ ᓇᓪᓕᐊᖑᖕᒪᖔᑕ ᐊᖑᓇᓱᒃᑕᐅᔪᓐᓇᕐᓂᐊᖅᑐᓂᒃ ᓇᓗᓇᐃᔭᐃᔾᔪᑕᐅᓗᑎᒃ ᐱᒻᒪᕆᐅᓕᒃᑲᓐᓂᑐᐃᓐᓇᕐᓂᐊᖅᑐᑦ ᐱᔾᔪᑕᐅᓂᖏᓐᓄᑦ ᐃᑳᕇᒃᑯᑎᖃᑦᑎᐊᖅᑐᔮᖏᒻᒪᑕ ᑲᓇᖕᓇᓂ ᐱᖓᖕᓇᖓᓂᓗ ᑕᒫᓂ ᓄᓇᐅᔪᓂ". (ᒐᓐ 1984: 36).

ᒐᓐ ᐅᖃᓚᐅᕐᒥᔪᖅ ᐅᒥᖕᒪᐃᑦ ᓄᓇᐅᓂᕐᔪᐊᕐᒦᓐᓂᖏᑦ ᐅᖓᓯᖕᓂᖅᓴᒧᑦ ᐊᐅᓚᕙᓪᓕᐊᑐᐃᓐᓇᕐᒪᑦᑕ ᓄᓇᐅᓂᕐᒥ. ᑕᒪᓐᓇ ᒪᓕᑐᐃᓐᓇᖅᑐᖅ ᖃᐅᔨᔭᐅᓯᒪᔪᓂᒃ ᐊᑕᐅᓯᕐᒥᒃ ᐆᒪᔪᓕᕆᓂᕐᒥᒃ ᐅᖃᓕᒫᒐᓕᐊᖑᓯᒪᔪᓃᑦᑐᓂᒃ, ᓱᓕᔪᕆᔭᐅᒐᔪᒃᑐᓂ ᐅᒃᐱᕆᔭᐅᔪᓂᒃ ᐆᒪᔪᐃᑦ ᐊᑕᐅᓯᐅᓂᕋᖅᑕᐅᓂᖏᓐᓂᒃ ᖃᓄᐃᑦᑑᖃᑦᑕᕐᓂᖏᓐᓂᒃ ᐋᕿᐅᒪᓂᖏᑦ ᓇᓗᓇᐃᖅᑕᐅᓯᒪᖕᒪᑕ ᓇᐹᖅᑐᖃᖏᑦᑐᓃᑦᑐᓂ ᐅᒥᖕᒪᖕᓂ.  (Ovibos moschatus moschatus) (ᕋᐅᓪ Rowell 1990).  ᑎᒥᖏᑦᑕ ᓴᓇᓯᒪᓂᖏᓐᓄᑦ ᓇᓗᓇᐃᒃᑯᑕᐃᑦ ᑐᑭᓯᓇᖅᑐᔮᕐᒥᔪᑦ ᐊᑕᐅᓰᓐᓇᐅᖕᒪᑕ ᐃᕐᓂᐅᖅᐸᓪᓕᐊᓯᒪᔪᑦ/ᕿᑐᖏᐅᖅᐸᓪᓕᐊᓯᒪᓂᑰᔪᑦ ᐅᒥᖕᒪᐃᑦ ᓄᓇᐅᓂᕐᔪᐊᕐᒦᑦᑐᑦ, ᐊᒻᒪᓗ ᐃᒻᒪᖄ ᐃᓱᒪᒋᔭᐅᓪᓗᑎᒃ, ᒪᕐᕈᐃᓕᖃᖓᔪᕕᓂᕐᓂᖔᕋᓱᒋᔭᐅᓪᓗᑎᒃ ᐅᑭᐅᖅᑕᖅᑐᒥ ᖁᑦᑎᒃᑐᕐᒥᐅᑦ ᕿᑭᖅᑕᖏᓃᑦᑐᓂ. (ᑎᒍᕉᑦ DeGroot 2001:58).

i. MX/10 (ᐃᑎᓪᓕᖅ/ᐊᕐᕕᖅᑑᖅ Boothia Peninsula) 

ᑐᒫᓐᑦ (2006)-ᒥ ᐅᖃᖅᑐᖅ ᐃᒫᒃ: 

"ᐅᒥᖕᒪᐃᑦ ᐱᑕᖃᓕᖅᑐᕕᓂᐅᔪᒃᓴᐅᒐᓗᐊᖅᓱᑎᒃ ᐃᑎᓪᓕᖅᒥ, ᑰᒐᓇᔪᕐᒦᓚᐅᖅᑐᓂᒃ, ᐃᑎᓪᓕᖅᒥᐅᑦ (Boothia Peninsula-ᒦᑦᑐᑦ) ᐅᒥᖕᒪᐃᑦ MX/10 ᐃᓱᒪᒋᔭᐅᔭᕆᐊᓖᑦ ᐃᖕᒥᒃᑰᖓᔪᑎᑐᑦ ᐅᒥᖕᒪᐃᑦ, ᑕᐅᑐᒃᓱᒋᑦ ᐊᓯᔾᔨᖅᐸᓪᓕᐊᓂᖏᑦ ᐃᒪᐃᑦ ᖃᓄᐃᓐᓂᖏᑦ, ᐊᒻᒪᓗ ᐃᓄᐃᑦ ᐱᓕᕆᓂᖏᑦ ᕿᑭᖅᑖᓗᖕᒧᑦ ᐃᑳᕐᕕᒃ ᑕᕆᐅᒃᑯᑦ Northwest Passage-ᖑᔪᖅ ᐃᑲᕇᒃᑯᑕᕈᖅᐸᓪᓕᐊᔾᔪᑕᐅᑐᐃᓐᓇᖅᑐᔮᖅᑐᖅ ᑰᒐᓇᔪᕐᒥᒃ ᐃᑎᓪᓗᖅᒥᓗ" (ᑐᒫᓐᑦ 2006:24).

ᓯᕗᓪᓕᕐᒥ, ᖃᐅᔨᒪᓂᕋᖅᐅᑕᐅᕙᒃᑐᑦ ᐅᒥᖕᒪᐃᑦ ᓅᑉᐸᓪᓕᐊᓂᕕᓂᖏᑦ ᐃᑎᓪᓕᖅᒧᑦ (Boothia Peninsula-ᒧᑦ). ᑐᒡᓕᕐᒥ, ᖃᐅᔨᒪᓐᓇᖅᑐᖃᖏᑦᑐᖅ ᐅᖃᕈᑕᐅᓪᓚᕆᒍᓐᓇᖅᑐᖅ ᑕᒪᒃᑯᐊ ᓯᑯᐃᑦ ᐊᓯᔾᔨᖅᐸᓪᓕᐊᓂᖏᑦ ᐅᕙᓘᓐᓃᑦ ᐃᓄᐃᑦ ᐱᓕᕆᓂᖏᑦ ᑕᐅᕙᓂ ᑕᕆᐅᕐᒥ ᐱᔾᔪᑕᐅᔪᑦ ᐃᑳᕈᓐᓇᐃᓕᐅᖃᔾᔪᑕᐅᓂᕐᒧᑦ ᐃᑎᓪᓕᖅᒥᓗ ᑰᒐᓇᔪᕐᒥᓗ (Somerset ᐊᒻᒪᓗ Boothia-ᒥ). ᑕᐃᒪᓕ ᐅᒥᖕᒪᐃᑦ ᓅᑉᐸᓪᓕᐊᖃᑦᑕᕐᓂᖏᓐᓄᑦ ᐃᑎᓪᓕᖅᒧᑦ ᖃᖓᓴᖅ, ᓱᓕᔫᔪᓐᓇᕐᒥᔪᖅ ᐅᒥᖕᒪᐃᑦ ᓱᓕ ᑕᐅᕗᖓ ᓅᑉᐸᓪᓕᐊᔪᓐᓇᖅᑐᑦ. 

ii. MX/11 (King William Island-ᒥ ᕿᑭᖅᑕᐃᑦ)

ᑐᒫᓐᑦ (2006)-ᒥ ᐅᖃᖅᑐᖅ ᐃᒫᒃ:

"King William Island ᕿᑭᖅᑕᖓᓐᓃᑦᑐᐃᑦ  ᐅᒥᖕᒪᐃᑦ MX 11-ᒥ, ᐃᓱᒪᒋᔭᐅᔪᑦ ᐃᖕᒥᒃᑰᖅᑐᑎᑐᑦ ᑕᑯᓪᓗᒋᑦ ᑕᕆᐅᖓ ᐊᒻᒪᓗ ᑕᕆᐅᕐᒥ ᓯᑯᐊ ᐃᑳᕐᕕᐅᔪᓐᓇᖏᓐᓂᖓ ᓄᓇᒧᑦ, ᑕᐃᒫᐃᓐᓂᖓᓄᓪᓗ ᑕᐅᕙᓂ ᐊᒥᓱᕈᖅᐸᓪᓕᐊᔪᓐᓇᕋᔭᖏᑦᑐᑦ"  (ᑐᒫᓐᑦ 2006:24).

d. ᖃᐅᔨᒪᓇᖅᑐᖃᖏᑦᑐᖅ ᐅᕙᓘᓐᓃᑦ  ᑐᑭᓯᓂᐊᕐᕕᒃᓴᖃᖅᑕᖃᕋᓂ ᐃᑲᔪᖅᓱᐃᔪᒥᒃ ᐅᖃᖅᑐᖃᖅᓯᒪᔪᓂᒃ ᑕᕆᐅᖅ ᐊᒻᒪᓗ ᑕᕆᐅᕐᒥ ᓯᑯ ᑎᑭᕕᐅᔪᓐᓇᖏᔾᔪᑕᐅᔪᖅ ᓄᓇᐅᓂᕐᔪᐊᖓᓄᑦ. 

iii. MX/12 (ᐃᖃᓗᒃᑑᑦᑎᐊᑉ ᕿᑭᖅᑖᓗᐊ Victoria Island)

ᑐᒫᓐᑦ (2006)-ᒥ ᐅᖃᖅᑐᖅ ᐃᒫᒃ:

"ᐅᑭᐅᖅᑕᖅᑐᒥ ᕿᑭᖅᑕᓂ ᐅᒥᖕᒪᐃᑦ ᐊᔾᔨᒋᖏᑕᖏᑦ ᐋᕿᒪᓂᖏᓐᓂ ᓄᓇᒥᐅᑕᐃᑦ ᐅᒥᖕᒪᖏᓐᓂᒃ (ᕚᓐ ᑯᐄᕗᑕᓐ ᑎ ᒍᕉᑦ ᑎᑎᕋᖅᑕᖏᑦ Van Coeverden de Groot 2001) ᑕᐃᒪᐃᓐᓂᖓᓄᑦ ᐊᑐᓕᖁᔨᕗᒍᑦ ᐃᖕᒥᒃᑰᖅᑎᑕᐅᖁᓪᓗᒋᑦ ᑲᑎᖓᖏᓗᑎᒃ ᐃᖃᓗᒃᑑᑦᑎᐊᕐᒥ ᕿᑭᖅᑖᓗᐊᓃᑦᑐᑦ ᐊᓯᖏᓐᓂᒃ ᓄᓇᐅᓂᕐᔪᐊᖓᓃᑦᑐᓂᒃ ᐅᒥᖕᒪᖕᓂᒃ" (ᑕᒫᓐᑦ 2006: 24).

ᖁᓛᓂ ᑕᐃᒪ ᐅᖃᖅᓯᒪᑎᓪᓗᒍ, ᒫᓐᓇᓵᖅ ᑎᒥᖏᑦ ᖃᐅᔨᓴᖅᑕᐅᒐᒥᒃ ᐋᕿᐅᒪᓂᖏᑦ ᐅᒥᖕᒪᐃᑦ ᑐᑭᓯᔭᐅᓚᐅᖅᑐᑦ ᐃᓱᒪᓇᕐᓂᖏᓐᓂᒃ ᐱᖓᓱᐃᓕᖃᖓᓂᖏᓐᓂᒃ ᐊᔾᔨᒌᖏᑦᑐᑦ ᐅᒥᖕᒪᐃᑦ –ᐊᑕᐅᓯᖅ ᓄᓇᐅᓂᕐᔪᐊᖓᓂᒃ, ᐊᒻᒪᓗ ᒪᕐᕉᒃ ᕿᑐᖏᐅᖅᐸᓪᓕᐊᕕᐅᓯᒪᔫᒃ ᐅᑭᐅᖅᑕᖅᑐᒥ ᕿᑭᖅᑕᓂ (ᕚᓐ ᑰᐄᕗᑎᓐ ᑎ ᒍᕉᑦ ᑎᑎᕋᖅᑕᖏᑦ - Van Coeverden de Groot 2001:58).  ᑭᓯᐊᓂ, ᑎᒥᖏᑦᑕ ᐋᖀᐅᒪᓂᖏᓐᓂ ᓇᓗᓇᐃᒃᑯᑕᐃᑦ genetic-ᖑᓂᕋᖅᑕᐅᔪᑦ ᖃᐅᔨᒪᔭᐅᓂᖏᑦ ᑐᑭᓯᓇᖅᑑᔭᖅᑐᑦ ᐊᔾᔨᒌᖏᓐᓂᖃᖏᒻᒪᑕ ᐅᒥᖕᒪᐃᑦ  MX/12-ᒦᑦᑐᑦ ᐊᓯᖏᓐᓂᓗ ᐅᑭᐅᖅᑕᖅᑐᒥ ᕿᑭᖅᑕᓃᑦᑐᓂ ᐅᒥᖕᒪᖕᓂ ᐃᖕᒥᒃᑰᖅᑐᓂᒃ ᐃᓚᒌᖅᑐᖃᕋᔭᖅᑐᓂᒃ ᐅᒥᖕᒪᖕᓂᒃ - ᓂᒋᐊᓂ ᐅᑭᐅᖅᑕᖅᑐᒥ ᕿᑭᖅᑕᓂ ᐅᒥᖕᒪᖕᓂᒃ ᐃᓚᒌᒑᔭᖅᑐᓂᒃ (SAI)-ᒥᒃ ᓇᓗᓇᐃᒃᑯᑕᖃᖅᑐᓂᒃ (ᕚᓐ ᑰᐄᕗᑎᓐ ᑎ ᒍᕉᑦ ᑎᑎᕋᖅᑕᖏᑦ - Van Coeverden de Groot 2001:58).   

ᖃᐅᔨᒪᔭᐅᔭᕆᐊᖃᖅᑐᖅ ᑎᑎᖃᐃᑦ ᓯᕗᒻᒧᐊᒃᑎᑦᑎᓯᒪᖕᒥᔪᑦ ᐊᔾᔨᐅᖏᑦᑐᒥᒃ ᐊᑐᕐᓂᕐᒥᒃ ᐃᓕᑕᕆᔭᐅᓯᒪᓂᖏᓐᓄᑦ ᐊᔾᔨᒌᖏᑦᑑᑏᑦ ᐅᒥᖕᒪᖃᕐᓂᐅᔪᑦ. 

"ᖃᐅᔨᒪᖏᑦᑐᒍᑦ ᐅᒥᖕᒪᐃᑦ ᐃᖃᓗᒃᑑᑦᑎᐊᑉ ᕿᑭᖅᑖᓗᐊᓃᑦᑐᑦ ᐊᑕᐅᓯᕐᒥᖔᕐᒪᖔᑕ ᐅᕙᓘᓐᓃᑦ ᐊᒥᓱᓂᒃ ᐊᔾᔨᒌᖏᑦᑐᓂᖔᕐᓯᒪᖕᒪᖔᑕ ᐅᒥᖕᒪᖃᕐᓂᐅᔪᓂᒃ ᐃᓚᒌᖕᓂᒃ. ᑭᓯᐊᓂ, ᐃᓱᒪᒋᓪᓗᒋᑦ ᐊᒥᓲᓂᖏᑦ ᐅᒥᖕᒪᐃᑦ ᕿᑭᖅᑕᓂ, ᑕᒪᑐᒪᓂ ᒫᓐᓇᐅᔪᖅ ᐊᒥᐊᒃᑯᔭᕆᐊᖃᕐᓂᖏᑦ ᐃᓱᒪᓘᑖᐅᖏᑦᑐᑦ, ᑕᐃᒪᐃᓐᓂᖓᓄᓪᓗ ᐊᑐᓕᖁᔨᔪᒍᑦ ᕿᑭᖅᑕᓕᒫᒦᑦᑐᑦ ᐊᑕᐅᓯᐅᔪᑎᑐᑦ ᐃᓱᒪᒋᔭᐅᖁᓪᓗᒋᑦ" (ᑐᒫᓐᑦ 2006:24).
iv. MX/13 (ᐱᖓᖕᓇᖓᓂ ᖁᕐᓗᖅᑑᖅ Western Coppermine)

ᑐᒫᓐᑦ 2006-ᒥ ᐅᖃᖅᐳᖅ ᐃᒫᒃ: 

ᐱᖓᖕᓇᖓᓃᑦᑐᑦ ᕿᑎᖅᒥᐅᓂ ᐅᒥᖕᒪᐃᑦ, MX/13, ᖃᓄᐃᓐᓂᖏᑦ ᐊᔾᔨᒋᖏᓪᓚᕆᒃᑕᖏᑦ ᑕᐃᒃᑯᐊ ᐅᕙᓃᑦᑐᑦ MX/14  ᐱᔾᔪᑎᖃᑦᑎᐊᖅᐳᑦ ᑕᐃᒪᐃᓐᓂᖓᓄᑦ ᑖᒃᑯᐊ ᐊᕕᒃᓯᒪᑎᑕᐅᓂᖏᓐᓂᒃ ᐃᓕᑕᕆᔭᐅᓯᒪᖃᑦᑕᕐᓂᖏᑦ ᐊᑕᐅᓯᐅᓂᕋᖅᑕᐅᖏᓗᑎᒃ. ᖃᔅᓰᓐᓇᕈᖅᐸᓪᓕᐊᓂᖏᑦ ᐅᒥᖕᒪᐃᑦ MX/13-ᒥ, ᓴᓂᐊᓂ ᐊᒥᓲᓂᔪᓂ ᑲᓇᖕᓇᖅᐸᓯᐊᓂ ᖁᖅᓗᖅᑑᑉ (MX/14) ᓇᓗᓇᐃᒃᑯᑕᐅᔪᔮᖅᑐᑦ   seem to indicate that there is little movement from ᓅᐸᓪᓕᐊᓗᐊᖏᓐᓂᖏᓐᓂᒃ MX14-ᒥᒃ MX13-ᒧᑦ."

ᓯᕗᓪᓕᕐᒥ, ᑐᑭᓕᐅᕈᑎᖃᖏᒻᒪᑦ ᐅᓂᒃᑲᖅᑕᐅᓂᖏᓐᓂ ᓱᒐᒥ ᐊᔾᔨᒌᖏᑦᑑᑏᑦ (ᓇᐅᒃᑯᑦ ᐊᔾᔨᒌᖏᓐᖏᓐᓂ ᐅᓂᒃᑲᖅᑕᐅᓯᒪᖏᑦᑐᑦ) ᐱᔾᔪᑕᐅᓇᔭᕐᒪᖔᑕ ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑲᑎᖓᖏᑎᓪᓗᒋᑦ ᐅᒥᖕᒪᖃᕐᕕᐅᔪᑦ.  ᑐᒡᓕᕐᒥ, ᓈᓴᖅᑕᐅᓯᒪᔪᓂᒃ ᓇᓚᐅᑦᑖᒐᕐᓂᒃ ᐱᑕᖃᖅᑐᖃᖏᑐᖅ MX/13-ᒧᑦ.   ᐱᖓᔪᐊᓐᓂ, ᓴᕿᑦᑎᓯᒪᔪᖃᖏᑦᑐᖅ, ᖃᐅᔨᓴᖅᑕᐅᓯᒪᔪᖃᖏᑦᑐᖅ, ᐅᖃᐅᓯᐅᓯᒪᖏᑦᓱᑎᒡᓗ ᖃᓄᐃᓕᖓᓂᖏᓐᓂᑦ MX/13-ᒥ MX/14-ᒥᓗ.  ᑐᑭᓯᓇᖅᑐᖃᖏᑦᑐᖅ ᑐᑭᓕᐅᕈᑎᑕᐅᓯᒪᔪᓂᒃ ᖃᔅᓰᓐᓇᐅᓂᖏᑦ ᐊᑑᑕᐅᓂᕋᖅᑕᐅᑎᓪᓗᒋᑦ ᓱᕋᖅᑎᖅᐸᓪᓕᐊᓂᖏᓐᓂ ᕿᑐᖏᐅᕈᓐᓇᕐᓂᖏᑦ/ᐊᒥᓱᕈᖅᐸᓪᓕᐊᔪᓐᓇᕐᓂᖏᑦ. ᐊᒥᓱᒻᒪᕆᐊᓘᖕᒪᑕ ᐃᓱᒪᖑᐊᕈᑕᐅᔪᓐᓇᖅᑐᑦ ᐅᓂᒃᑳᕈᑎᓄᑦ ᑕᑯᔭᐅᓯᒪᓂᖏᓐᓂ ᐊᒥᓲᓂᖏᑦ ᐊᒥᓲᖏᓐᓂᖏᓪᓗ ᐊᔾᔨᒋᖏᓗᐊᕐᓂᖏᓐᓂ  ᑕᒃᑯᐊ ᒪᕐᕈᐃᓕᖃᖓᔪᓂ ᐅᒥᖕᒪᒃᑕᖃᕐᕕᐅᔪᓂ.  ᓲᕐᓗ ᐆᒃᑑᑎᒋᓗᒍ,  MX/14-ᒦᑦᑐᑦ ᐅᒥᖕᒪᐃᑦ ᓅᑦᑐᕕᓂᐅᓯᒪᔪᓐᓇᕐᒪᑕ MX/13-ᒦᓚᐅᖅᑐᓂᒃ; MX/14 ᐱᐅᓂᖅᓴᐅᔪᓐᓇᖅᑐᖅ ᐅᒥᖕᒪᖕᓄᑦ ᓂᕿᖃᕐᓂᕐᒧᑦ ᐊᒻᒪᓗ/ᐅᕙᓗᓐᓃᑦ MX/13 ᓄᓇᐅᔪᓐᓇᕐᒥᔪᖅ ᐅᒥᖕᒪᖃᓗᐊᖏᑦᑐᖅ ᐅᒥᖕᖏᒪᐃᓪᓗ ᐊᒥᓱᕈᖅᐸᓪᓕᐊᕋᐅᔭᓕᖅᓱᑎ ᑕᐅᕙᓃᓐᓂᖏᓃᑦᑐᑦ.  ᐃᒻᒪᖄ ᐊᒥᓱᒐᓴᐃᑦ ᐱᔾᔪᑕᐅᔪᒃᓇᐅᔪᑦ ᑕᒪᑐᒪᓂ ᖃᐅᔨᓴᖅᑕᐅᑦᑎᐊᒃᑲᓐᓂᕆᖃᖅᑐᑦ. 

ᑐᒡᓕᕐᒥ, ᑐᒫᓐᑦ ᐅᖃᖅᒥᔪᖅ ᐃᒫᒃ: 

"ᐊᒻᒪ ᓱᓕ, ᐱᔾᔪᑕᐅᔪᑦ ᐊᒥᓲᔪᓐᓃᖅᐸᓪᓕᐊᓂᖏᓐᓄᑦ ᐅᒥᖕᒪᖃᕐᓂᖏᑦ ᑕᒡᕙᓂ MX12-ᒥ ᐱᔾᔪᑎᖃᖅᑐᖅᓴᐅᔪᖅ ᑯᒪᖃᕐᓂᖏᓐᓂᓄᑦ. (Umingmakstrongylus pallikuukensis).  ᐅᖃᐅᓯᐅᓯᒪᖏᓐᓂᖏᑦ ᑯᒪᖃᕐᓂᖏᑦ ᓄᓇᓕᖕᓂ ᐊᖑᓇᓱᒃᑎᓄᑦ ᑲᓇᖕᓇᖓᓂᕐᒥᐅᓂ ᖁᖅᓗᖅᑑᑉ, (MX/14) ᓱᓕ ᑐᑭᓯᓇᖅᑐᑦ ᓅᑉᐸᓕᐊᓂᖏᑦ MX13-ᒥᒃ MX14-ᒧᑦ ᖃᐅᔨᒪᓪᓚᕆᒍᑎᑦ ᐱᑕᖃᖏᑲᓴᒃᑐᑦ ᐱᑕᖃᖏᑦᑎᐊᒻᒪᕆᒃᑐᓗᓐᓃᑦ ᓱᓕ". (ᑐᒫᓐᑦ 2006:24).

ᓇᓚᐅᑦᑕᕐᓗᒍ ᑕᐃᓐᓇ ᑕᐃᒪᐃᓕᖓᔪᒥᒃ ᑎᑎᖃᖅᑐᕕᓂᖅ ᐅᖃᕆᐊᖃᓚᐅᖅᑐᖅ MX/13-ᒥᒃ,  MX/12-ᒥᐅᖏᖔᖅᑑᖅ, ᑕᒪᓐᓇ ᖃᐅᔨᒪᔭᐅᓂᖅ ᐱᒻᒪᕆᐅᓘᓕᖅᐳᖅ ᐊᑑᑎᖃᒻᒪᕆᒃᓱᓂᓗ. ᑭᓯᐊᓂ, ᐱᔾᔪᑕᐅᓗᑎᒃ ᖃᐅᔨᒪᔾᔪᑎᖃᖏᒻᒪᑦ ᐅᕙᓘᓐᓃᑦ ᑐᑭᒥᓯᓂᐊᕐᕕᐅᔪᖃᕈᓐᓇᖏᓐᓂᖏᓐᓂᒃ ᑕᒪᒃᑯᓂᖓ ᐃᑲᔫᑕᐅᔪᓐᓇᖅᑐᓂᒃ ᐅᖃᐅᓯᕐᓂᒃ, ᑕᐃᒪᐃᓕᖓᓪᓚᕆᖕᓂᖏᑦ ᑐᑭᓯᓇᒻᒪᕆᒍᓐᓇᖏᓚᑦ.  ᐊᒥᓲᔪᓐᓇᕐᒪᑕ ᐱᔾᔪᑕᐅᔪᑦ ᐅᓂᒃᑳᖅᑕᐅᓯᒪᖏᓐᓂᖏᓐᓄᑦ ᑯᒪᖃᕐᓂᕋᐃᓯᒪᔪᕕᓃᑦ ᑲᓇᖕᓇᖓᓂ ᖁᖅᓗᖅᑑᑉ. ᓲᕐᓗ ᐆᒃᑑᑎᒋᓗᒍ, ᑯᒪᐃᑦ ᖃᐅᔨᔭᐅᓂᖅᓴᐅᑐᐃᓇᕋᔭᖅᑐᑦ ᐊᒥᓲᖑᓐᓂᖏᖅᓴᓂ ᐅᒥᖕᒪᖃᕐᕕᐅᔪᒥ. ᐊᖑᓇᓱᒃᑏᑦ ᓂᕈᐊᕈᓐᓇᕐᒥᔪᑦ ᐅᒥᖕᒪᖕᓂᒃ ᑯᒪᖃᖏᑦᑐᓂᒃ ᑲᓇᖕᓇᖅᐸᓯᖓᓂᒃ ᖁᖅᓗᖅᑑᑉ. ᐊᒻᒪ ᓱᓕ, ᐊᑑᑎᖃᒻᒪᕆᒃᑲᔭᖅᑐᖅ ᖃᐅᔨᓴᖅᑕᐅᓇᔭᖅᐸᑕ ᑕᒪᒃᑯᐊ ᑕᑯᔭᐅᓯᒪᒧᑦ ᐊᒻᒪᓗ ᖃᐅᔨᓴᖅᑕᐅᓗᑎᒃ ᐃᓱᒪᒋᔭᐅᓯᒪᓂᖏᑦ. 

v. MX/14 (ᕿᑎᐊᓃᑦᑐᖅ ᓄᓇᐅᓂᕐᔪᐊᖓ Central Mainland ᓄᓇᐅᓂᕐᔪᐊᖓ), MX/15 (Queen Maud Gulf-ᒥ ᓄᓇᐃᑦ)

ᑐᒡᓕᕐᒥ, ᑐᒫᓐᑦ ᐅᖃᖅᒥᔪᖅ ᐃᒫᒃ:

"ᕿᑎᐊᓂ ᓄᓇᐅᓂᕐᔪᐊᒥ,  MX/14, ᐱᖓᖕᓇᕐᒥ ᑭᒡᓕᖃᕐᒪᑦ ᒪᓕᒃᑐᒥᒃ ᖁᖅᓗᖅᑑᕐᒥ ᑰᖕᒥᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᖃᐅᑕᐅᓯᒪᔪᖅ ᓴᖏᔪᒥᒃ ᓄᓇᒃᑯᑦ ᐃᑳᕐᕕᐅᔪᓐᓇᖃᑦᑕᖏᑦᑐᖅ ᐊᕐᕌᒍᓕᒫᖅ, ᐱᔾᔪᑕᐅᓪᓗᑎᒃ ᑰᖓᓂ ᓯᑯᐃᑦ ᖃᓄᐃᓂᐊᕐᒪᖔᑕ ᓇᓗᓇᕐᓂᖏᑦ ᐊᒻᒪᓗ ᖃᖃᖃᕐᓂᖓᓄᑦ ᓴᓂᕌᒍᑦ ᑕᑯᔪᒻᒪᕆᖕᒥᒃ ᐅᖓᓯᖕᓂᓕᖕᒥ... ᐅᖃᐅᓯᕆᓯᒪᔭᖏᓐᓂ ᑐᒫᓐᑦᑎᐅᑉ, (ᐸᕐᓇᐃᓪᓗᓂ) ᓴᓂᐊᓂ ᓄᓇᒃᑯᑦ ᐊᔪᕈᑎᖃᕐᓂᕋᐅᓪᓗᓂ (ᖃᓗᓈᑎᑐᑦ ᑕᒻᒪᖅᑕᖅᓯᒪᔪᖅ ᑎᑎᕋᖅᑕᕕᓂᖓ) ᑕᒡᕘᓇ ᑰᖑᓂᒃᑯᑦ, ᐅᒥᖕᒪᐃᑦ ᐅᐊᖕᓇᖓᓃᑦᑐᑦ ᐊᒻᒪᓗ ᐅᐊᖕᓇᖅᐸᓯᐊᓂ ᐱᖓᖕᓇᕐᒦᑦᑐᑦ ᑕᒡᕙᓂ ᑭᒡᓕᖃᖅᑎᑕᐅᔪᓂ ᖃᔅᓰᓐᓇᒻᓚᕆᐅᓘᖕᒪᑕ, ᐱᑕᖃᕋᑎᒡᓗ ᐃᓚᖏᓐᓂ, ᐃᓱᒪᓇᖅᑐᖅ ᓄᓕᐊᕈᓐᓇᖃᑦᑕᖏᑦᑐᑦ, ᑕᐃᒪᐃᓐᓂᖓᓄᓪᓗ ᐱᔾᔪᑕᐅᓯᒪᑦᑎᐊᖅᐳᑦ ᐊᕕᒃᓯᒪᑎᑕᐅᓂᖏᑦ ᐅᒥᖕᒪᖃᕐᕖᑦ" (ᑐᒫᓐᑦ 2006: 24); ᐊᒻᒪᓗ

"MX/15-ᒥ ᐱᖓᖕᓇᖓᓂ ᑭᒡᓕᓕᐊᖑᓯᒪᔪᖅ ᓴᓂᐊᓂ MX/16-ᒦᑦᑐᐃᑦ ᑭᒡᓕᓕᐊᕕᓂᐅᔪᑦ ᒪᓕᒃᑕᐅᓪᓗᑎᒃ ᐊᒥᓲᓂᖏᑦ ᐱᖓᖕᓇᖓᓃᑦᑐᑦ ᑭᒡᓕᖓᑕ ᐊᒻᒪᓗ ᐊᒥᓲᓐᖏᓐᓂᖅᓴᓪᓚᕆᐅᓂᖏᓐᓄᑦ ᑲᓇᖕᓇᖓᓂ, ᐃᓱᒪᓇᖅᓱᑎᒃ ᓅᑦᑐᓐᓇᑦᑎᐊᖏᓐᓂᖏᓐᓂ ᐆᒪᔪᐃᑦ ᑖᒃᑯᐊ ᐊᑯᓂᖏᓐᓄᑦ ᐃᑲᖃᑕᕐᓗᑎᒃ".  (ᑕᒫᓐᑦ 2006:24).

ᐅᖃᐅᓯᐅᓯᒪᔪᖃᖏᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᑲᔪᖅᓱᐃᓂᕐᒧᑦ ᑭᒡᓕᖃᖅᑎᑕᐅᓂᖏᓐᓄ  MX-14. ᑐᒡᓕᐊᓂ, ᖃᐅᔨᒪᓇᖅᑐᖃᖏᑦᑐᖅ ᐅᕙᓘᓐᓃᑦ ᑐᑭᓯᓂᐊᕐᕕᒃᓴᖃᖏᑦᑐᖅ ᓱᓇᓂ ᐱᔾᔪᑎᖃᕐᒪᖔᑕ ᐃᓱᒪᖃᓕᕐᓂᕐᒧᑦ ᑕᐃᒫᒃ, ᑕᐃᒃᑯᐊ ᐊᒥᓲᓂᖏᑦᑐᑦ ᑕᐃᒪᓚᕿᓂᖏᓐᓄᑦ ᕿᑐᖏᐅᕈᓐᓇᐃᓕᓯᒪᓂᕐᒧᑦ/ᓄᓕᐊᕈᓐᓇᐃᓕᓯᒪᓂᕐᒧᑦ. ᐱᖓᔪᐊᓐᓂ, ᑕᐃᒪ ᖁᓛᓂ ᐅᖃᖅᑕᐅᓯᒪᔪᒥᒃ, ᒐᓐ ᐅᖃᖅᐳᖅ ᐃᒫᒃ: 

“…"ᓄᓇᐃᑦ ᐅᒥᖕᒪᒃᑕᓖᑦ ᐊᕕᒃᓯᒪᖃᑦᑕᖅᑐᑦ ᐊᓯᖏᓐᓂᒃ ᖃᔅᓰᓐᓇᐅᓂᖅᓴᐅᔪᓂᒃ, ᐱᑕᖃᖏᓐᓂᐅᔪᓂᒡᓗᓐᓃᑦ (ᑎᑎᕋᐅᔭᖅ 1), ᑕᒪᐃᒐᔪᒃᑐᒃᓴᐅᔪᑦ ᐊᒥᓲᕈᖅᐸᓪᓕᐊᓂᖏᓐᓄᑦ ᐊᒻᒪᓗ ᐊᓯᖏᓐᓄᖓᐅᕙᓪᓕᐊᓂᖏᓐᓄᓪᓗ ᐊᒥᐊᒃᑯᐃᑦ ᐅᒥᖕᒪᐃᑦ, ᑐᑭᖏᑦ ᐅᒥᖕᒪᖃᕐᕕᐅᔪᑦ ᐊᑕᐅᓯᐅᔪᒦᑦᑐᑦ ᑐᑭᑖᕈᑕᐅᓂᐊᖅᑎᓪᓗᒍ ᐊᖑᓇᓱᒃᑕᐅᔪᓐᓇᕐᓂᖏᓐᓄᑦ ᐱᒻᒪᕆᐅᓕᖅᐸᓪᓕᐊᑐᐃᓐᓇᕐᓂᐊᖅᑐᖅ ᐊᒥᓲᖏᑦᑐᓂᒃ ᐱᑕᖃᕐᒪᑕ ᐃᑳᕈᑕᐅᔪᓐᓇᖃᑦᑕᖏᓐᓂᒃ ᑲᓇᖕᓇᕐᒥᒃ ᐱᖓᖕᓇᕐᒧᑦ, ᓄᓇᒥ." (ᒐᓐ 1984: 36).

vi. MX/16 (ᑲᓇᖕᓇᖅᐸᓯᐊ ᓄᓇᐅᓂᕐᔪᐊᖅ)

ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᒃ (2006) ᑎᑎᖃᖁᑎᖏᑦ ᐅᖃᖅᓯᒪᔪᑦ ᐃᒫᒃ: 

"ᑲᓇᖕᓇᖓᓃᑦᑐᑦ ᓄᓇᒦᑦᑐᑦ ᐅᒥᖕᒪᖃᕐᕖᑦ, MX/16, ᑭᒡᓕᐊᓄᐊᖃᑦᑕᕐᒥᔪᑦ ᐃᓗᐊᓄᑦ ᓂᒋᖅᐸᓯᐊᓃᑦᑐᒧᑦ MX/17-ᒧᑦ ᑎᑭᓯᒪᔪᓄᑦ,  ᐱᖓᖕᓇᖅᐸᓯᐊᓃᑦᑐᖅ Wager-ᒥᒃ ᓈᓴᖅᑕᐅᓯᒪᔪᓂᒃ ᑕᐅᕙᓂ ᖃᔅᓯᓐᓇᒻᒪᕆᐊᓘᓪᓗᑎᒃ ᐱᑕᖃᖏᑦᑐᓗᓐᓃᑦ ᐅᒥᖕᒪᐃᑦ, ᑕᐅᕗᖓ ᑐᑭᒧᐊᒃᓱᑎᒃ ᓴᓂᖓᔪᓗᖕᒧᑦ ᑰᖕᒧᑦ (ᑎᑎᕋᖅᑕᖏᑦ ᑳᒻᐳᓪ ᐊᒻᒪᓗ ᓯᑐᕆᖕᑕᓐ Campbell ᐊᒻᒪᓗ Setterington, 2003).  MX/16-ᒦᑦᑐᑦ ᐅᐊᖕᓇᖓᓂ ᑭᒡᓕᓕᐊᖑᔪᓂ ᑎᑎᕋᐅᔭᖅᑕᐅᓯᒪᒧᑦ ᐅᐊᖕᓇᖅᐸᓯᑦᑎᐊᖓᓂ ᑕᓗᕐᔪᐊᑦ, ᐊᕕᒃᑕᐅᓯᒪᓪᓗᑎᒃ ᐱᑕᖃᖏᑦᑐᓂᒃ ᐅᒥᖕᒪᖃᕐᕕᐅᔪᓂ ᓂᒋᐊᓄᑦ ᖃᔅᓰᓐᓇᐅᓗᑎᒃ ᐱᑕᖃᐅᖅᓱᑎᒡᓗ ᐃᓚᖏᓐᓂ, ᐅᐊᖕᓇᖅᐸᓯᐊᓂ ᑭᒡᓕᓕᐊᖑᓯᒪᔫᑉ. (ᑎᑎᕋᖅᑕᖏᑦ ᑳᒻᐳᓪ ᐊᒻᒪᓗ ᓯᑐᕆᖕᑕᓐ Campbell ᐊᒻᒪᓗ Setterington, 2003, ᑐᒫᓐᑦ ᐸᕐᓇᒃᓱᓂ)… ᑕᒡᕙᓂ ᐅᒥᖕᒪᖃᕐᕕᐅᔪᑦ ᐊᒥᓲᖏᑦᑐᒻᒪᕆᖕᓂᒃ ᐅᒥᖕᒪᖃᓲᑦ ᓂᒋᖅᐸᓯᐊᓂᑦᑐᓂ ᐱᖓᖕᓇᖓᓂ ᐊᒻᒪᓗ ᐅᐊᖕᓇᖅᐸᓯᐅᓂᖓᓂ ᑭᒡᓕᓕᐊᖑᓯᒪᔪᓂ".  (ᑳᒻᐳᓪ ᐊᒻᒪᓗ ᓯᑐᕆᖕᑕᓐ 2003, ᑐᒫᓐᑦ 2006) (ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006: 7).

ᖃᐅᔨᒪᔾᔪᑎᒃᓴᖃᖏᑦᑐᖅ ᐅᕙᓘᓐᓃᑦ ᖃᐅᔨᓴᖅᑕᐅᓯᒪᔪᓂᒃ ᑐᑭᑖᕈᑕᐅᓯᒪᓂᖏᓐᓄᑦ ᐊᓯᔾᔨᖅᓯᒪᓂᖏᑦ ᐅᒥᖕᒪᖃᕐᓂᖏᓐᓂ ᑕᐃᒪᐃᓐᓂᕋᖅᑕᐅᔪᓂᒃ ᓂᕐᕆᔪᓐᓇᖃᑦᑕᖏᓐᓂᖏᓐᓄᑦ/ᓄᓕᐊᕈᓐᓇᖃᑦᑕᖏᓐᓂᖏᓐᓄᑦ. ᖁᓛᓂ ᐅᖃᖅᑕᐅᓯᒫᓂᒃᑐᓂ, ᒐᓐ ᐅᖃᖅᓯᒪᔪᖅ ᑕᐃᒃᑯᐊ ᖃᔅᓰᓐᓇᑯᓗᖕᓂ ᐅᒥᖕᒪᖃᕐᓂᐅᔪᑦ ᐱᑕᖃᖏᑦᑎᐊᒻᒪᕆᒃᑐᓗᓐᓃᑦ ᐃᖕᒥᓂᒃ ᐊᕕᒃᐸᓪᓕᐊᖃᑦᑕᖅᓯᒪᔪᑦ ᑕᐃᒪᐃᓐᓂᖓᓄᓪᓗ ᐊᒥᕈᖅᓯᒪᔪᑦ ᐃᓚᖏᓐᓂ ᐊᑕᐅᓯᕐᒦᓚᐅᖅᑑᒐᓗᐊᓂᒃ ᑲᑎᖓᓚᐅᖅᑐᓂ. ᑕᒪᓐᓇ ᑐᑭᓯᓇᖅᑐᔮᖅᑐᖅ ᓅᑉᐸᓪᓕᐊᓂᖏᑦ ᐅᒥᖕᒪᐃᑦ ᐊᒥᓱᕈᖅᐸᓪᓕᐊᔪᓪᓗ ᐅᑎᖅᑕᖃᑦᑕᖅᑐᑦ ᐅᒥᖕᒪᖃᕐᕕᐅᔪᓂᒃ ᐊᓯᖏᓐᓄᑦ ᐅᒥᖕᒪᖃᕐᕕᐅᔪᓄᑦ. 

vii. MX/17 (ᑲᓇᖕᓇᖅᐸᓯᖕᒥ ᓄᓇᐅᓂᕐᔪᐊᖓ Eastern Mainland) ᐊᒻᒪᓗ MX 18 (ᓂᒋᐊ ᑭᕙᓪᓕᖅSouthern Kivalliq)
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ (2006) ᑎᑎᕋᖅᓯᒪᔪᑦ ᐃᓱᒪᒋᔭᒥᓂᒃ ᓱᓕ ᑕᐃᒫᒃ ᐃᓱᒪᖃᕐᓂᖅ ᑖᒃᑯᐊ ᐅᒥᖕᒪᖃᕐᕕᐅᔪᑦ ᐊᒥᓱᕈᖅᐸᓪᓕᐊᓯᒪᔪᑦ ᓅᐸᓪᓕᐊᑐᐃᓐᓇᖅᓱᑎᒡᓗ: 

"ᑲᓇᖕᓇᖅᐸᓯᐊᓂ ᓄᓇᐅᓂᕐᒥᑦᑐᑦ ᐅᒥᖕᒪᖃᖅᑐᑦ MX/17-ᒥ, ᐃᓱᒪᒋᔭᐅᓯᒪᔪᑦ ᐱᓯᒪᔪᕕᓂᐅᓇᓱᒋᔭᐅᓪᓗᑎᒃ ᐱᖓᖕᓇᖓᓂᖔᖅᑐᒥᒃ  ᐊᒻᒪᓗ ᐱᖓᖕᓇᖅᐸᓯᐊᓂᒃ ᐅᐊᖕᓇᕐᒥᒃ. ᐃᓚᖏᑦ ᓅᑦᑐᕕᓃᑦ ᑰᒥ ᐆᒪᔪᕐᓂᐊᕐᕕᐅᑦᑕᐃᓕᒪᔪᒥ Thelon Game Sanctuary-ᒥᒃ, ᑐᑭᓯᓇᖅᑐᔮᕐᒥᔪᑦ ᑕᐃᔅᓱᒪᓂᓂᑕᐃᑦ ᐅᓂᒃᑲᓕᐊᓂᒃ ᐃᓱᒪᓚᐅᕐᒪᑕ ᖃᓄᑎᒋ ᓅᖃᑦᑕᕐᓯᒪᓂᖏᑦ ᑐᑭᓯᓈᓂᖏᒻᒪᑕ, ᑕᐃᒪᐃᐸᓪᓕᐊᓯᒪᓪᓗᑎᒡᓗ ᐊᑯᓂᕐᔪᐊᒻᒪᕆᐊᓗᒃ. (ᐹᕐ, Barr, 1991)” (ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006:  7)


ᑭᓯᐊᓂ, ᑎᑎᖃᐃᑦ ᐅᖃᖅᓯᒪᖕᒥᔪᑦ ᐃᒫᒃ: 

"ᐅᐊᖕᓇᖅᐸᓯᐊᓃᑦᑐᖅ ᑲᓇᖕᓇᖓᓂ ᑭᒡᓕᖓ  MX/17 ᐃᖏᕐᕋᓗᓂ ᐱᖓᖕᓇᓄᑦ Wager Bay-ᒧᑦ, ᐋᕿᒃᑕᐅᓚᐅᖅᑐᖅ ᐊᒥᓲᓂᖏᓂᖏᓐᓄᑦ ᐱᑕᖃᖏᓂᖏᓄᓗᓐᓃᑦ ᐅᒥᖕᒪᐃᑦ ᑎᑎᕋᖅᑕᐅᓯᒪᔪᓂ, ᑕᐅᕗᖓᓕᒫᖅ ᑐᑭᓪᓗᒍ Back River-ᒧᑦ ᓴᓂᖓᔪᓕᖕᒧᑦ ᑰᖕᒧᑦ, (ᑳᒻᐳᓪ ᐊᒻᒪᓗ ᓯᑐᕆᖕᑕᓐ 2003).  ᑕᒪᓐᓇ ᑭᒡᓕᓕᐊᖑᓯᒪᔪᖅ ᐊᕕᒃᓯᓯᒪᖕᒪᑕ MX/16-ᒦᑦᑐᓂ ᐅᒥᖕᒪᖕᓂ. ᑕᒡᕙᖓᓪᓗᐊᖅ ᑕᒃᐸᐅᖓ ᐅᐊᖕᓇᕐᒧᑦ MX/17-ᒧᓪᓗ ᑭᒡᓕᖓᓄᑦ, ᑎᑭᓪᓗᖑ ᓴᖏᓂᖓᔪᓕᖕᒧᑦ ᑰᖕᒧᑦ, ᐅᒥᖕᒪᐃᑦ ᐊᒥᓱᕈᖅᐸᓪᓕᐊᓯᒪᕗᖅ ᑕᐅᕗᖓ ᐅᐊᖕᓇᖅᐸᓯᐊᓄᑦ ᑲᔪᓯᓗᑎᒃ ᖃᓂᒡᓕᕙᓪᓕᐊᓂᕐᒧᑦ ᐊᑯᓕᕐᒧᑦ Committee Bay-ᒧᑦ. ᐅᐊᖕᓇᖅᐸᓯᐊᓂ ᑲᓇᖕᓈᓂ ᑕᒡᕙᓂ ᐃᒪᕕᖕᒥ ᐅᒥᖕᒪᐃᑦ ᐱᑕᖃᕈᓐᓃᖅᓱᑎᒃ. (ᑳᒻᐳᓪ ᐊᒻᒪᓗ ᓯᑐᕆᖕᑕᓐ 2003).   ᐅᐊᖕᓇᖅᐸᓯᐊᓂ ᐱᖓᕐᓇᕐᒥ MX/17-ᒥ, ᑭᒡᓕᓕᐅᖅᑕᐅᓯᒪᔪᑦ ᑲᔪᓯᔪᑦ ᐊᕙᓗᐊᓄᑦ ᓴᓂᖓᔪᓕᐅᑉ, ᐃᒪᖓᒍᑦ ᑎᑭᐅᒪᔪᒧᑦ ᑭᒡᓕᖓᓄ Thelon Sanctuary-ᒥ ᐆᒪᔪᖅᑕᐃᓕᒪᕕᐅᔪᒧᑦ, ᐊᕕᒃᑕᐅᓯᒪᓪᓗᑎᒃ MX/15-ᒧᑦ ᓄᓇᒃᑯᑦ, ᖃᐅᔨᒪᓪᓗᒋᑦ ᐅᒥᖕᒪᐃᑦ ᐃᑲᔫᕈᒪᖃᑦᑕᖏᓐᓂᖏᑦ ᐊᖏᔫᑎᓂᒃ ᑰᖕᓂᒃ ᓄᓕᐊᖅᐸᓪᓕᐊᓕᕌᖓᑕ.    ᖃᐅᔨᓴᖅᑕᐅᓯᒪᔪᓂ ᖃᐅᔨᒪᓇᖅᑐᑦ ᐊᒻᒪᓗ ᐊᑐᐃᓐᓇᐅᔪᓂᒃ ᑎᑎᖃᖁᑎᓂᒃ ᐃᑲᔪᖅᓱᐃᕗᑦ ᖃᐅᔨᒪᔭᐅᓂᖏᓐᓂᒃ ᑖᒃᑯᓇᓂ ᐅᒥᖕᒪᖃᖅᑐᑦ ᐊᒥᓱᕈᖅᐸᓪᓕᐊᖕᒪᑕ ᐃᖕᒥᒍᑦ, ᐊᓯᖏᓐᓂᒃ ᐊᑭᐊᓃᑦᑐᓂᒃ ᐅᒥᖕᒪᖃᕐᓂᐅᔪᓂᒃ. ᑖᒃᑯᐊ ᖃᐅᔨᔭᐅᓯᒪᔪᑦ ᐃᓱᒪᓇᖅᑐᖅᑦ ᐅᒥᖕᒪᐃᑦ ᐃᖕᒥᓐᓈᐅᓪᓗᑎᒃ ᐊᒥᓱᕈᖅᐸᓪᓕᐊᔪᑦ". (ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006:7)

ᐊᒻᒪᓗ 

"ᓂᒋᐊᓃᑦᑐᑦ ᑭᕙᓪᓕᕐᒥ ᐅᒥᖕᒪᖃᖅᑐᑦ MX/18-ᒥ ᐊᕕᒃᓯᒪᖕᒥᔪᑦ ᓂᒋᐊᓂ ᐊᒻᒪᓗ ᐱᖓᖕᓇᖓᓂ ᓄᓇᕘᑦ ᑭᒡᓕᐊᓂᒃ ᒫᓂᑑᐸᒥᒃ ᐊᒻᒪᓗ ᓄᓇᕗᑦ/ᓄᓇᑦᓯᐊᑉᓗ ᑭᒡᓕᖓᓄᑦ, ᑎᑭᓪᓗᒍ Dubawnt River ᑰᖓᕗᑦ/Thelon Game Sanctuary-ᒧᑦ ᐆᒪᔪᕐᓂᐊᕐᕕᐅᑦᑕᐃᓕᒪᔪᒧᑦ ᑎᑭᐅᒪᓪᓗᒍ ᑭᒡᓕᖓᓄᑦ. ᐅᐊᖕᓇᖅᐸᓯᐊᓂ ᑭᒡᓕᓕᐊᖑᓯᒪᔪᖅ ᐊᕕᒃᓯᒍᑕᐅᔪᖅ MX/18-ᒥᒃ  MX/17-ᒥᒃ, ᑲᑎᖓᖏᔾᔪᑕᐅᔪᖅ ᒪᕐᕉᖕᓂᒃ ᐃᓚᒌᖏᑦᑐᓂᒃ ᐅᒥᖕᒪᖕᓂᒃ, ᐱᑕᖃᖏᒻᒪᑕ ᐅᕙᓘᓐᓃᑦ ᖃᔅᓰᓐᓇᒻᒪᕆᐅᖕᒪᑕ ᐅᒥᖕᒪᐃᑦ ᐱᑕᓖᑦ ᑕᐅᕘᓇᓕᒫᖅ ᑭᒡᓕᐊᒍᑦ, ᑕᐃᒪᐃᓐᓂᖓᓄᓪᓗ ᐊᒥᕈᖅᐸᓪᓕᐊᔪᓐᓇᖏᑦᑐᑦ ᕿᑐᖏᐅᕐᓂᒃᑯᑦ.   (ᑳᒻᐳᓪ ᐊᒻᒪᓗ ᓯᑐᕆᖕᑕᓐ 2003)" (ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006:8).

ᖃᐅᔨᒪᔾᔪᑎᒃᓴᖃᖏᒻᒪᑦ ᐅᕙᓘᓐᓃᑦ ᖃᐅᔨᓴᖅᑕᐅᓯᒪᔪᓂᒃ ᐱᔾᔪᑕᐅᓇᔭᖅᑐᓂᒃ ᑐᑭᓕᐅᕈᑕᐅᔪᓂᒃ ᐊᓯᔾᔨᖅᓯᒪᓂᖏᑦ ᐅᒥᖕᒪᐃᑦ ᐱᔾᔪᑕᐅᓂᖏᓐᓄᑦ ᐊᒥᓱᕈᖅᐸᓪᓕᐊᔪᓐᓇᐃᓕᓂᕋᐅᑕᐅᓗᑎᒃ. ᑐᒡᓕᕐᒥ, ᓴᕿᑦᑎᓯᒪᖏᑦᑐᑦ ᐃᑲᔫᑕᐅᓇᔭᖅᑐᓂᒃ ᐅᖃᖅᑕᖏᓐᓂᒃ ᐅᒥᖕᒪᐃᑦ ᐃᑳᖃᑦᑕᕈᒪᖏᓐᓂᖏᓐᓂᒃ ᐊᖏᔪᓂᒃ ᑰᖕᓂᒃ ᓄᓕᐊᕐᓂᐊᓕᕌᖓᒥᒃ. ᑭᖑᓪᓕᕐᒥ, "ᖃᐅᔨᓴᖅᑕᐅᓯᒪᔪᓂ ᑐᑭᓯᔭᐅᓯᒪᔪᑦ ᐊᒻᒪᓗ ᐊᑐᐃᓐᓇᐅᔪᑦ ᐅᖃᓕᒫᒐᐃᑦ" ᐊᑐᖅᑕᐅᓯᒪᔪᑦ ᓇᓗᓇᐃᖅᑕᐅᓂᖏᓐᓄᑦ ᑖᒃᑯᐊ ᐅᒥᖕᒪᖃᕐᓂᖏᑦ, ᐱᔾᔪᑕᐅᓪᓗᑎᒃ ᐃᖕᒥᓃᓐᓇᖅ ᐊᒥᓱᕈᖅᐸᓪᓕᐊᓂᖏᓐᓂᒃ (ᓄᓕᐊᕐᓗᑎᒃ) ᐅᖃᐅᓯᐅᓯᒪᖏᑦᑐᑦ. 

viii. MX/19 (Thelon Game Sanctuary-ᒥ ᑰᖕᒥ ᐊᕙᑎᐊᓂᓗ ᐆᒪᔪᕐᓂᐊᕐᕕᐅᑦᑕᐃᓕᒪᔪᖅ)

ᓄᓇᕗᑦ ᒐᕙᒪᒃᑯᑦ ᑎᑎᖃᖁᑎᖏᑦ ᓇᓗᓇᐃᖅᓯᓯᒪᔪᑦ MX/19-ᒥᒃ ᐊᐅᓚᑦᑎᔨᐅᓂᕋᖅᑕᐅᓯᒪᓪᓗᓂ ᓇᓗᓇᐃᒃᑯᑕᐅᓗᓂ. ᓇᓗᓇᐃᖅᑕᐅᓯᒪᖕᒥᔪᑦ ᓄᓇᒃᑯᑦ ᐊᔪᕈᑕᐅᔪᑦ ᐃᑲᕈᓐᓇᕐᓂᖅ ᐊᒻᒪᓗ ᐊᒥᓲᓂᖏᓐᓂ ᐊᔾᔨᒌᒋᓐᓂᖏᓐᓂ, ᑭᒡᓕᓕᐅᖅᑕᐅᓯᒪᓂᖏᓐᓄᑦ ᑖᒃᑯᐊ ᐅᒥᖕᒪᒃᑕᖃᕐᕕᐅᔪᑦ. ᑭᖑᓪᓕᕐᒥ, ᓇᓗᓇᐃᖅᓯᓯᒪᔪᑦ ᐊᒥᓱᕈᖅᐸᓪᓕᐊᓗᐊᖏᓐᓂᖏᓐᓂᒃ ᓯᓚᑖᓂ ᑖᒃᑯᐊ ᐆᒪᔪᐃᑦ ᐊᓯᖏᓐᓄᑦ. ᐃᓱᒪᓇᕋᓗᐊᖅᓱᓂ ᐊᓯᖏᓐᓄᐊᕋᔪᖏᓐᓂᖏᓐᓄ ᐅᒥᖕᒪᓕᖕᓄᑦ, ᖃᐅᔨᓴᖅᑕᐅᓯᒪᔪᖃᖏᑦᑐᖅ ᑐᑭᑖᕈᑕᐅᓇᔭᖅᑐᓂᒃ ᑖᒃᑯᐊ ᐃᖕᒥᒃᑰᖅᑐᑑᓂᖏᓐᓂᒃ. 

"ᐅᒥᖕᒪᐃᑦ ᐊᐅᓚᑕᐅᔪᑦ ᐃᓗᐊᓂ ᓇᓗᓇᐃᒃᑯᑕᓕᐅᑉ 15-ᒥᒃ (ᑕᒻᒪᖅᓯᒪᓪᓗᑎᒃ ᑎᑎᕋᖅᑕᐅᓯᒪᔪᑦ ᖃᓗᓈᑎᑐᑦ) ᐃᓚᖃᖃᑕᐅᔪᖅ Thelon-ᒥ ᐆᒪᔪᕐᓂᐊᕐᕕᐅᑦᑕᐃᓕᒪᔪᒥ. ᐅᒥᖕᒪᐃᑦ ᓂᒋᖅᐊᓯᐊᓃᒻᒪᑕ ᑲᓇᖕᓇᕐᒥ ᐊᒻᒪᓗ ᑲᓇᖕᓇᕐᒥ Dubawnt River-ᑰᖓᓂ, ᑖᒃᑯᓄᖓ ᓄᓇᒃᑯᑦ ᐃᑳᕐᕕᐅᔪᓐᓴᖏᑦᑐᑦ ᐅᒥᖕᒪᐃᑦ ᓅᓐᓂᖏᓐᓂ ᓂᕐᕈᓕᖅᑎᓪᓗᒋᑦ ᓄᓕᐊᖅᑎᓪᓗᒋᓪᓗ ᑕᒪᐃᓐᓂᑲᓴᒃ ᐊᕐᕌᒎᔪᓂ. ᐅᐊᖕᓇᖅᐸᓯᖕᒥ ᑭᒡᓕᖏᑦ ᑖᒃᑯᐊ ᐅᒥᖕᒪᐃᑦ ᐱᑕᖃᖏᓐᓂᖃᖅᐳᑦ ᑕᒡᕙᓂ ᐊᒻᒪᓗ ᐅᒥᖕᒪᖕᓂ MX/14-ᒦᑦᑐᓂ. ᐊᑐᐃᓐᓇᐅᔪᖅ ᖃᐅᔨᒪᔾᔪᑏᑦ ᑐᑭᓯᓇᖅᑐᔮᖅᑐᑦ ᕿᑐᖏᐅᖅᐸᓪᓕᐊᓂᖏᑦ ᓂᓕᐊᕐᓂᖏᓪᓗ ᓯᓚᑖᓂ ᑖᒃᑯᐊ ᓴᕿᒐᔪᖏᑦᑐᒻᒪᕆᐅᕗᑦ, ᑕᐃᒪᐃᓐᓄᖓᓄᑦ, ᐃᖕᒥᒃᑰᕐᓂᕋᖅᑕᐅᓯᒪᕗᑦ". (ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 2006:8).  

d. ᐃᓱᓕᓐᓂᕐᒧᑦ ᐅᖃᐅᓯᒃᓴᐃᑦ

ᓯᕗᓪᓕᖅᐸᒥ, ᒐᓐᑯᑦ ᐊᓯᖏᓪᓗ (2006) ᐅᖃᖅᓯᒪᔪᑦ ᓅᑉᐸᓪᓕᐊᓯᒪᓂᕋᐃᓪᓗᑎᒃ ᐃᓚᖏᓐᓂᒃ ᖁᑦᑎᒃᑐᕐᒥᐅᓂ ᐅᒥᖕᒪᖃᕐᒃᓂᐅᔪᓂᒃ. ᒐᓐ ᐅᖃᐅᓯᖃᑦᑎᐊᕐᒥᔪᖅ ᐅᒥᖕᒪᐃᑦ ᐊᒥᓲᓂᖏᑦ ᓄᓇᐅᓂᕐᔪᐊᕐᒦᑦᑐᑦ ᕿᒪᒃᓯᕙᓪᓕᐊᓂᖃᖅᓱᓂᒋᑦ ᐊᓯᖏᓐᓂᒃ ᐊᒥᐊᒃᑯᓂᒃ ᐅᒥᖕᒪᓂᒃ ᐃᓚᒋᓚᐅᖅᑕᖏᓐᓂᒃ. ᐊᒻᒪᓗ, ᓯᓚᓗᒡᔪᐊᖃᑦᑕᕐᓂᖅ ᐱᔾᔪᑕᐅᓪᓗᓂ, ᑯᑭᓖᑦ ᐆᒪᔪᐃᑦ ᓲᕐᓗ ᐅᒥᖕᒪᐃᑦ ᓅᖃᑦᑕᖅᑐᒃᓴᐅᔪᑦ ᐅᑎᖅᑕᖃᑦᑕᖅᓱᑎᒃ ᐊᓯᖏᓐᓄᑦ ᐊᒃᓱᕈᕐᓇᖅᓯᓗᐊᓕᕌᖓᑦ.  ᑕᒪᕐᒥᒃ ᑕᒪᒃᑯᐊ ᓅᓐᓂᐅᔪᑦ ᒪᓕᒃᑐᑦ ᐃᓱᒪᒋᔭᐅᔪᓂᒃ ᐅᒥᖕᒪᐃᑦ ᖁᑦᑎᑦᑐᒦᑦᑐᑦ ᐅᒥᖕᒪᐃᓪᓗ ᓄᓇᐅᓂᕐᒦᑐᑦ ᐊᒥᓱᓂᒃ ᐊᔾᔨᒌᖏᑦᑏᑐᐅᔪᑦ ᐅᒥᖕᒥᐅᓪᓗᑎᒃ ᐊᑐᓂ ᑲᑎᖓᓗᑎᒃ ᐊᕕᒃᑐᖅᓯᒪᔪᑦ. ᑲᑎᔪᐅᖅᑐᑦ ᐃᖕᒥᒃᑰᖅᑐᑦ ᐊᒥᓲᓂᖏᑦ ᐊᔾᔨᒌᒋᑦᑐᑦ. ᐃᓚᖏᑦ ᐅᒥᖕᒪᐃᑦ ᐱᓗᐊᖅᑐᒥᒃ ᖃᓄᐃᖏᑦᑎᐊᕈᓐᓇᖅᑐᑦ, ᐊᒻᒪᓗ ᑕᐃᒪᐃᓐᓂᖏᓐᓄᑦ, ᐊᓯᖏᓐᓄᑦ ᐅᐸᒃᑕᐅᕙᓪᓕᖃᑦᑕᕈᓐᓇᖅᑐᑦ, ᓴᖏᓐᓃᖅᓴᐅᔪᓄᑦ ᖃᓄᐃᓐᓂᖅᓴᐅᔪᓄᓗᓐᓃᑦ ᐅᒥᖕᒪᖕᓄᑦ. ᑕᒪᒃᑯᐊ ᐅᒥᖕᒪᖃᕐᕕᐅᔪᑦ ᓈᒻᒫᓂᖏᑦᑐᑦ ᒐᕙᒪᒃᑯᑦ ᐊᕙᑎᓕᕆᓂᕐᒧᑦ ᑐᑭᖃᖅᑎᑕᖏᓐᓂᒃ ᐃᖕᒥᒃᑰᕐᓂᕋᖅᑕᐅᔪᓂᒃ ᓄᓇᒥ ᐆᒪᒧᐃᑦ ᐊᒥᓲᓂᖃᕐᓂᖏᓐᓂᒃ. ᐊᓯᖏᓐᓂ ᐆᒪᔪᓂ, ᐊᔾᔨᒌᖏᑦᑑᑏᑦ ᐊᒥᓱᑦ ᐆᒪᔪᖃᕐᕕᐅᔪᑦ ᐃᖕᒥᒎᖅᑐᑦ ᐊᓯᔾᔨᑭᑕᖃᑦᑕᕈᓐᓇᕐᒪᑕ. ᐊᑕᐅᓯᕐᒦᑦᑐᑦ ᐅᒥᖕᒪᐃᑦ ᐅᕐᓂᒃᑕᐅᔪᓐᓇᕐᒪᑕ ᐊᔪᕐᓂᖅᓴᐅᔪᓄᑦ ᐊᕙᓗᐊᓃᑦᑐᓄᑦ ᐅᒥᖕᒪᖃᕐᕕᐅᔪᓄᑦ ᐃᖕᒥᒃᑰᓚᐅᖅᑐᓄᑦ. ᑕᒪᐃᓐᓂ, ᐅᒥᖕᒪᐃᑦ ᓄᓇᒦᓐᓂᖏᑦ ᐊᒻᒪᓗ ᖃᓄᐃᓐᓂᖏᑦ ᐅᒥᖕᒪᐃᑦ ᐱᔭᕇᐊᑐᔫᖕᒪᑦ ᑕᐃᒪᐃᓕᖓᓪᓗᑎᒃ ᒪᑯᐊ ᐱᔾᔪᑕᐅᓂᖏᓐᓄᑦ ᑎᒥᖏᑦ, ᐆᒪᑯᑖᖃᑦᑕᕐᓂᖏᓪᓗ ᖃᓄᐃᓕᖓᖕᒪᖓᑕ ᒪᓕᒃᑕᐅᓗᑎᒃ, ᐊᓯᔾᔨᖃᑦᑕᕐᓂᖏᑦ ᐊᔪᖏᓐᓂᖏᑦ ᐆᒪᐃᓐᓇᕈᓐᓇᕐᓂᖅ ᐊᕙᑎᒋᔭᒥᓂ, ᐊᒻᒪᓗ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐊᒥᓱᓄᑦ ᐊᒻᒪᓗ ᐊᒃᑐᖅᓴᐅᓯᒪᔪᓐᓇᕐᓂᖏᑦ ᐊᒥᓲᔪᓐᓃᕈᑕᐅᔪᓐᓇᖅᑐᓄᑦ ᐊᒥᓱᕈᕆᐊᕈᓐᓇᐃᓕᔾᔪᑕᐅᖃᑦᑕᖅᑐᑦ ᐆᒪᔪᕐᓄᑦ, ᓄᕐᕆᕙᓪᓕᐊᑎᒋᖃᑦᑕᕐᓂᖏᑦ ᐅᖓᓯᒌᖕᓂᖏᓪᓗ ᑕᒪᒃᑯᐊ ᐊᑐᓂ, ᐊᒻᒪᓗ ᖃᓄᐃᓕᐅᕐᓂᖏᑦ ᐃᖏᕐᕋᕙᓪᓕᐊᓂᖏᓐᓂ/ᓅᑉᐸᓪᓕᐊᓂᖏᓐᓂ ᐅᒥᖕᒪᖃᕐᕕᐅᔪᑦ ᐊᔾᔨᒌᖏᑦᑑᑏᑦ. 

ᑐᒡᓕᕐᒥ, ᐱᔾᔪᑕᐅᓪᓗᑎᒃ ᐊᒥᓱᒻᒪᕆᐅᓂᖏᑦ ᐊᒻᒪᓗ ᐱᑕᖃᐅᕐᓂᖏᑦ ᐅᒥᖕᒪᐃᑦ ᐃᓚᖏᓐᓂ ᓄᓇᐅᓂᕐᓂ, ᐊᒻᒪᓗ ᐅᒥᖕᒪᐃᑦ ᐊᓯᔾᔨᓪᓚᕆᓕᕈᓐᓇᕐᓂᖏᓐᓂ ᐊᒥᓲᓂᖏᑦ ᐱᔾᔪᑕᐅᓂᖏᓐᓄᑦ ᓯᓚ, ᐱᕈᖅᑐᖃᑦᑎᐊᕈᓃᕐᓂᖏᓐᓄᑦ, ᐊᒻᒪᓗ ᐱᑕᖅᑕᐅᖃᑦᑕᕐᓂᖏᓐᓄᑦ ᐊᓯᖏᓐᓄᑦ ᐆᒪᔪᕐᓄᑦ, ᑐᖁᖃᑦᑕᕐᓂᖏᓄᓪᓗ ᖃᓂᒪᕐᓂᕐᒧᑦ , ᐱᒻᒪᕆᐅᔪᖅ ᐃᓱᒪᒃᓴᖅᓯᐅᑦᑎᐊᕆᐊᖃᕐᓂᖅ ᐊᒻᒪᓗ ᓇᓗᓇᐃᖅᓯᓯᒪᑦᑎᐊᕆᐊᖃᕐᓂᖅ ᐊᑐᓪᓚᕆᓕᕈᓐᓇᕐᓂᐊᖅᑐᓂᒃ ᐊᐅᓚᑦᑎᓂᕐᒧᑦ ᑐᕌᒐᑦᑎᐊᕆᐊᖃᕐᓂᖅ, ᐃᑲᔪᕐᓂᐊᖅᑐᒥᒃ ᐊᑯᓂᐅᔪᒥ ᐱᑕᖃᐃᓐᓇᕐᓂᖏᓐᓄᑦ ᐅᒥᖕᒪᐃᑦ. ᓲᕐᓗ ᐆᒃᑑᑎᒋᓗᒍ, ᐱᑕᖃᖏᓐᓂᖏᑦ ᐊᓯᖏᑦ ᐅᒥᖕᒪᐃᑦ ᐃᓗᐊᓂ ᐅᒥᖕᒪᖕᓂ ᓄᓇᕗᒻᒥ, ᐅᒥᖕᒪᐃᑦ ᓱᒃᑯᑦᑐᓐᓇᕐᒪᑕ ᓯᓚᐅᑉ ᐊᓯᔾᔨᖅᐸᓕᐊᓗᐊᕐᓂᖓᓄᑦ, ᑯᒪᖃᓗᐊᕐᓕᕐᓂᕐᒧᑦ ᖃᓂᒪᓂᖅᑖᖅᓯᒪᓂᕐᒧᓗᓐᓃᑦ. ᐱᔾᔪᑕᐅᓪᓗᑎᒃ ᑐᑭᓯᐅᒪᔭᐅᑦᑎᐊᖏᓗᐊᕐᓂᖏᑦ ᖃᓄᐃᑦᑑᓲᖑᖕᒪᖔᑕ ᐅᒥᖕᒪᖃᕐᕕᐅᔪᑦ ᐊᔾᔨᒌᖏᑦᑑᑏᑦ ᓄᓇᕗᒻᒥ, ᑐᑭᓯᓂᐊᕐᕕᐅᓯᒪᖏᓗᐊᕐᓂᖏᓐᓂᓗ ᐊᒃᑐᖅᑕᐅᓂᐊᖅᑐᑦ ᐃᓄᐃᑦ ᐊᖑᓴᓱᒃᑏᓪᓗ ᐱᔾᔪᑎᖃᖅᑐᓂᒃ ᐊᐅᓚᑦᑎᔨᐅᖃᑕᐅᓂᐊᕐᓂᕐᒧᑦ ᑐᕌᒑᕆᔭᐅᔪᒧᑦ, ᐊᒻᒪᓗ ᐱᑕᖃᖏᓐᓂᖏᓐᓄᑦ ᐱᓕᕆᐊᒃᓴᐃᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐱᒋᐊᖅᑎᑕᐅᔪᒪᔪᓪᓗ ᑕᒪᐃᓐᓂᒃ ᑲᑎᓪᓗᒋᑦ ᐅᒥᖕᒪᒃᑕᐅᔪᓐᓇᖃᑦᑕᕐᓂᐊᖅᑐᑦ ᐋᕿᒃᑕᐅᓂᖏᑦ, ᐊᒻᒪᓗ ᑰᑕᑰᖓᖏᑦᑐᓂᒃ ᐃᓱᖃᖅᑎᑦᑎᓂᐅᓂᐊᖅᑐᑦ ᓱᓕ ᕿᒥᕐᕈᐊᖅᑕᐅᑦᑎᐊᒃᑲᓐᓂᕆᐊᖃᕐᓂᐊᖅᑐᑦ ᐊᒻᒪᓗ ᐱᓕᕆᐊᖑᑦᑎᐊᒃᑲᓐᓂᕐᓗᑎᒃ. 

